
MINUTI

Il-Minuti tal-Laqgħat Nri 95 u 96, li saru fis-26 ta’ Ottubru 2021, ġew konfermati. 

KORRISPONDENZA

IĊ-CHAIRPERSON (Onor. Beppe Fenech Adami): Insellmilkom. Kif tafu, dan il-Kumitat ilu għal diversi ġimgħat jeżamina u jħarrek xhieda dwar ir-rapport tal-Awditur Ġenerali  rigward il-proġett ta’ ElectroGas, u allura l-power station f’pajjiżna. Tafu wkoll li għal dan l-aħħar xahar konna ilna nagħmlu tentattivi biex jiġi jixhed quddiem dan il-Kumitat l-Onor. Konrad Mizzi. Fil-fatt, bħala korrispondenza għandi hawnhekk email mibgħuta minnu fis-27 ta’ Ottubru f’12:15 p.m. li taqra hekk: 

“Dear Mrs Brincat

Thank you for your invite to attend the PAC meeting which is examining the NAO's report entitled  “An Investigation of Matters Relating to the Contracts awarded to Electrogas Malta Ltd. by Enemalta Corporation” on Wednesday the 3rd of November.

As I had previously informed you, I am available to attend the Committee on this date. 

I confirm my attendance for the 3rd of November at 2pm.”. 

Jiġifieri b’din l-email is-Sur Mizzi kkonferma li hu se jattendi għal-laqgħa tal-lum. 

[bookmark: _Hlk86900505]Bħala korrispondenza kellna email mibgħuta mis-Sur Raymond Fenech, indirizzata lil Mrs Brincat, li magħha annetta ittra migħand GEM Holdings Limited fejn jagħmel riferenza għat-talba li konna għamilna aħna, bi qbil bejn il-Membri kolha ta’ dan il-Kumitat, li jiġu sottomessi quddiem dan il-Kuimitat il-Minuti ta’ GEM Holdings. Dawn il-minuti għadhom ma ġewx ippreżentati u s-Sur Fenech, f’din l-ittra, qed jipproponi li minflok jiġu ppreżentati dawn il-minuti, jinħatar xi ħadd minn dan il-Kumitat  li jpoġġi bilqiegħda madwar mejda mad-diretturi ta’ din il-kumpanija u jaraw eżattament liema huma l-minuti li għandhom jiġu ppreżentati quddiem dan il-Kumitat. Bir-rispett kollu jien naħseb li dan mhuwiex dak li ftiehem dan il-Kumitat. Infakkar li dan il-Kumitat għandu l-poter li jitlob id-dokumentazzjoni kollha li jidhirlu tista’ tkun ta’ għajnuna biex jasal għat-tfittxija tal-fatti kollha dwar kwalunkwe każ li jkun qed jiġi eżaminat quddiem dan il-Kumitat. Dak huwa ta’ interess għalina u ma naħsibx li għandna nerġgħu mmorru lura minn dak li ftehmna u noqogħdu niltaqgħu biex naraw liema huma l-minuti li jistgħu jiġu sottomessi u liema le. Is-Sur Fenech, għan-nom tad-diretturi l-oħra, intrabat li jagħti struzzjonijiet, mingħalija lis-segretarju tal-kumpaniji, biex jgħaddilna dawn il-minuti li, fil-fehma tiegħu, huma rilevanti għal dan il-Kumitat, u għaldaqstant dan il-Kumitat għandu jinsisti li dawn il-Minuti għandhom jiġu mgħoddija lil dan il-Kumitat, imbagħad we take it up from there. Nifhem li jista’ jkun hemm ċerti materji li mhumiex fir-remit, jew mhumiex ta’ interess għal dan il-Kumitat, u aħna konna ftehmna bħala Kumitat li f’dan l-istadju kellhem jaraw huma dak li jidhrilhom li ma kellhomx jissottomettu, jissottomettu l-kumplament, imbagħad we take it up from there. Bir-rispett kollu lejn din il-kumpanija, jien naħseb li dan il-Kumitat ma jistax jibqa’ jitlef iżjed ħin, dan huwa Kumitat b’ċerta awtorità mogħtija lilu mil-liġi u l-mod kif jaħdem dan il-parlament, u mhuwiex aċċettabbli għalina li nerġgħu ntawlu l-proċess biex jiġu sottometti dawn id-dokumenti. Naħseb li dan il-Kumitat, bi qbil, għandu jitlob li dak li ġie rikjest f’dan il-Kumitat jiġi sottomess mill-aktar fis possibbli, u ċjoè sal-aħħar ta’ din il-ġimgħa, imbagħad we take it up from there. 

ONOR. KAROL AQUILINA: Sur President, niġbed l-attenzjoni wkoll li l-ittra li għandna quddiemna hija minn GEM Holdings Ltd, u allura qed nifhem li m’hemmx tweġiba miż-żewġ kumpaniji l-oħra. 

IĊ-CHAIRPERSON: Fil-fatt, fl-email tiegħu s-Sur Fenech jgħidilna hekk: 

“Pls find attached Letter from GEM Holdings. On a separate note, EGM will be holding a board meeting next week, the 3rd/4th November, whereas I will be able to discuss the same matter with the Board and revert back.”.

Jiġifieri qed nfhem li bejn illum u għada hemm dan il-board meeting.  Jiltaqgħu jew ma jiltaqgħux hija affari tagħhom, però hemm ordni minn dan il-Kumitat li din l-informazzjoni għandha tiġi mgħoddija lil dan il-Kumitat. 

[bookmark: _Hlk86900523]ONOR. KAROL AQUILINA: Xtaqt nissuġġerixxi, anke biex inkunu konsistenti ma’ dak li ġie deċiż fl-aħħar laqgħa tas-26 ta’ Ottubru, li nagħtu d-deadline ta’ Friday biex jissottomettu d-dokumenti, u jridu jiġu, skont kif hawn miktub fl-aħħar paragrafu tal-minuti, fis-seduta li jmiss biex jispjegaw xi ppreżentaw u ma ppreżentawx. 

IĊ-CHAIRPERSON: Qegħdin naqblu li jsir hekk? 

ONOR. JONATHAN ATTARD:  Jiġifieri aħna qegħdin nitolbu l-minuti relatati mal-...

IĊ-CHAIRPERSON: Iva, konna qbilna li għandna nitolbuhom. Mela qed naqblu li sa nhar il-Ġimgħa li ġej dawn id-dokumenti jridu jkunu f’idejn dan il-Kumitat, u bħal-lum ġimgħa jitħarrek membru rappreżentant ta’ dawn il-kumpaniji biex jagħtina spjega ta’ x’inhuma dawn id-kokumenti li ppreżentaw. Jidher li hawn il-qbil tal-Kumitat u allura qiegħed nitlob lis-Segretarja tal-Kumitat... 

ONOR. KAROL AQUILINA: Tat-tliet kumpaniji. 

IĊ-CHAIRPEROSN: Li huma? 

ONOR. KAROL AQUILINA: Hemm GEM Holdings Ltd, imbagħad hemm iż-żewġ kumpaniji ta’ ElectroGas, li huma waħda fl-oħra u li rrifera għalihom is-Sur Fenech fix-xhieda tiegħu. 

IĊ-CHAIRPERSON: Mela qegħdin naqblu li s-segretarja tikkomunika mas-Sur Fenech, jew ma’ rappreżentant tal-kumpaniji, biex din l-informazzjoni  tkun quddiem dan il-Kumitat sal-aħħar ta’ din il-ġimgħa. 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION”

IĊ-CHAIRPERSON: Kif diġà nfurmajtkom, għal-laqgħa tal-lum ġie mħarrek Konrad Mizzi, li nfurmat li jinsab preżenti barra l-Kamra u għaldaqsant nitlob li jiddaħħal fil-kamra. 

L-Onor. Konrad Mizzi, akkumpanjat mill-Avukat Jean Paul Sammut u mill-Avukat Carol Peralta, l-assistenti legali tiegħu, daħlu fil-Kamra tal-Kumitat.

IĊ-CHAIRPERSON:  Insellmilkom.  Sur Mizzi, se jsirulek diversi mistoqsijiet... 

ONOR. KONRAD MIZZI:  Mr Chairman, jien onorevoli daqsek.

IĊ-CHAIRPERSON: Jien it-titli ma tantx jagħmlu bija; forsi jagħmlu bik però bija ma jagħmlux. Onor. Konrad Mizzi, nirringrazzjak talli llum ġejt wara li ħlejtilna xahar sakemm ġejt. 

ONOR. KONRAD MIZZI: Jekk se titkellem hekk, jiddispjaċini imma hawnhekk mhux show politiku. 

IĊ-CHAIRPERSON: Hawnhekk qegħdin nagħmlu xogħolna. Inti mħarrek hawnhekk bħala xhud u trid twieġeb il-mistoqsijiet li jsirulek. 

ONOR. KONRAD MIZZI: Le, ħa niċċara l-affarijiet. Hawnhekk... 

IĊ-CHAIRPERSON: Tiċċara xejn.  M’hemmx għalfejn tiċċara; aħna nafu kif għandna naħdmu.

ONOR. KONRAD MIZZI: Inti għedt li ħlejtlek il-ħin għalxejn. 

IĊ-CHAIRPERSON: Onor. Konrad Mizzi, aħna nafu, għandna...f’dan il-Kumitat. Inti qiegħed hawnhekk bid-drittijiet... 

ONOR. KONRAD MIZZI: Jien naf id-drittijiet tiegħi u qiegħed hawn b’għażla tiegħi. 

IĊ-CHAIRPERSON: ...u b’obbligi lejn in-nies li eleġġewk, b’obbligi lejn il-Parlament li inti tagħmel parti minnu, u b’obbligi biex ma tibqax tagħmel ħsara lil din l-istituzzjoni tant importanti għal pajjiżna. 

ONOR. KONRAD MIZZI:  Jien m’għamilt ebda ħsara lil din l-istituzzjoni.  Jien irċevejt erba’ inviti. L-ewwel invit jien ċħadtu skont id-dritt tiegħi, it-tieni invit erġajt ċħadtu skont id-dritt tiegħi, inti ppruvajt tagħti ordni biex jien niġi, jien irrifjutajt dik l-ordni għax inti m’għandekx  saħħa biex tagħtih.  Jien qiegħed hawn... 

ONOR. KAROL AQUILINA: Dak narawh aħna. 

ONOR. KONRAD MIZZI: Le, m’għandekx saħħa. Fil-fatt ktibtilkom u ma rrispondejtunix. 

ONOR. KAROL AQUILINA: Dak narawh aħna. 

ONOR. KONRAD MIZZI: Dak narah jien ukoll. Jien qed inkellem lill-Onor. Fenech Adami u mhux lilek. It-tielet darba mbagħad jien ġejt mistieden mil-lejl għan-nhar, dakinhar Dr Peralta ma setax jiġi, jien iċċarajt l-affarijiet, għedtilkom li kont se nkun imsiefer u għedtilkom li jekk tridu jien available mit-3 ta’ Novembru, għal ġimagħtejn sħaħ, filgħodu, wara nofsinhar u filgħaxija. 

IĊ-CHAIRPERSON: Dak narawh aħna. Meta għandna bżonnok, narawh aħna. 

ONOR. KONRAD MIZZI: Ġibli rispett u nġiblek rispett lura. 

IĊ-CHAIRPERSON: Bħalma jiġri f’kull każ ta’ xhud se jingħatalek il-ġurament, li jfisser li meta tkun qed tixhed, tkun qed tagħmel dan bil-ġurament u trid tgħid il-verità kollha. 

Jien infurmat li hawn xi membri tal-media li jinsabu barra l-kamra u nitlob li dawn jitħallew jidħlu.

ONOR. KONRAD MIZZI: Jiena, Dr Konrad Mizzi, naħlef li ngħid is-sewwa, is-sewwa kollha u xejn ħlief is-sewwa. Hekk Alla jgħinni. 

IĊ-CHAIRPERSON: Jien qed nara li inti qed tiġi akkumpanjat minn żewġ avukati, kif għandek dritt li tkun assistit – għal avukat wieħed għandek tnejn, u sewwa għamilt jekk deherlek li għandek ikollok żewġ avukati – però importanti tifhem li l-mistoqsijiet  li jsirulek trid tweġibhom inti u mhux l-avukati tiegħek. L-avukati tiegħek jistgħu biss jintervjenu u jagħtu risposti meta jkun hemm punti ta’ materja legali. Il-mistoqsijiet li se jsiru f’dan il-Kumitat se jkunu indirizzati lilek u inti għandek l-obbligu u d-dover li twieġeb il-mistoqisjiet li se jsirulek. Għalhekk naħseb li nistgħu ngħaddu… 

ONOR. KONRAD MIZZI: Qabel ma nibdew jien xtaqt nagħmel an oral presentation, skont id-dritt tiegħi, dwar il-proġett u r-rapport tal-Awditur. 

IĊ-CHAIRPERSON: Tista’ tagħmel l-oral presentation. 

ONOR. KONRAD MIZZI: Meta tgħiduli nibda, nibda. 

ONOR. KAROL AQUILINA: Kemm taħseb li għandek bżonn ħin għal din l-oral presentation? 

ONOR. KONRAD MIZZI: Fil-guidelines mhemmx kemm għandi nieħu ħin; jien se nibda imbagħad nirregolaw ruħna. 

ONOR. KAROL AQUILINA: Jien qed nistaqsik kemm taħseb li għandek bżonn ħin. 

ONOR. KONRAD MIZZI: Ma nafx eżattament.  Issa naraw kif imorru l-affarijiet, kemm ikun hemm interruptions min-naħa tagħkom, kemm tisimgħu, u affarijiet bħal dawn. 

IĊ-CHAIRPERSON: Meta tgħid oral presentation xi tfisser? 

ONOR. KONRAD MIZZI: Se nitkellem dwar ir-rapport tal-Awditur. 

IĊ-CHAIRPERSON: Mhux a written statement. 

ONOR. KORNAD MIZZI: Le, mhux a written statement. 

ONOR. KAROL AQUILINA: Qed tifhem li dak li se tgħid tfisser li aħna għandna dritt nistaqsuk dwaru u ma tistax tirrifjuta li twieġeb. 

ONOR. KONRAD MIZZI: Id-drittijiet tiegħi qegħdin hemmhekk u fil-ħin meta l-mistoqsija tiġi mpoġġija niddeċiedi d-drittijiet tiegħi x’għandhom ikunu. 

ONOR. KAROL AQUILINA: Niġbidlek l-attenzjoni li l-prattika parlamentari hi li dak li inti tistqarr quddiem dan il-Kumitat, il-Membri għandhom dritt jistaqsuk dwaru, u inti għandek obbligu li  twieġeb dwaru. 

ONOR. KONRAD MIZZI: Jien ġejt hawnhekk dwar rapport ta’ 600 paġna, u jekk trid nistgħu nduruh paġna paġna. 

ONOR. KAROL AQUILINA: Qrajnih aħna. 

ONOR. KONRAD MIZZI: Nispera li qrajtuh, u jekk qrajtuh għandna ħafna x’niddiskutu dwaru. Jekk tagħtini ċans, nista’ nkompli bl-ispjega tiegħi. 

ONOR. KAROL AQUILINA: Qed nagħmilha ċara li se nippretendi mingħandek li jekk inti se tagħmel din il-preżentazzjoni, anything li tgħid aħna għandna dritt  nistaqsuk dwaru u inti għandek obbligu li twieġeb dwaru. 

ONOR. KONRAD MIZZI: Jiena nimxi skont il-guidelines tal-Public Accounts Committee (PAC), u skont dawk il-guidelines… 

ONOR. KAROL AQUILINA: Qed tifhem li għandek obbligu li twieġeb. 

ONOR. KONRAD MIZZI: Jien se nimxi skont il-guidelines  tal-PAC. 

ONOR. KAROL AQUILINA: Tajjeb. Nixtieq li tiġi minuted li x-xhud ġie mwissi li għandu obbligu...

ONOR. GLENN BEDINGFIELD:  Bir-rispett kollu!

ONOR. JONATHAN ATTARD:  Minnek imwissi!?

ONOR. KAROL AQUILINA: Iva, qed inwissih għax se nistaqsih żgur. 

ONOR. GLENN BEDINGFIELD: Naħseb aħjar nisimgħu d-depożizzjoni. 

ONOR. KAROL AQUILINA: This is not a one way thing. Ix-xhud għandu dritt jagħmel preżentazzjoni, però dak iġib miegħu obbligu li meta jsiru l-mistoqsijiet irid iwieġeb dwarhom. 

ONOR. GLENN BEDINGFIELD: Ejjew nibdew.  Qed tgħidu li ilkom tistennew, u se taħlu ġurnata oħra fil-paroli u d-diskors. 

IĊ-CHAIRPERSON:  Onor. Bedingfield, se nieħdu l-ħin kollu li hemm bżonn.  Tinkwetax.

ONOR. KAROL AQUILINA: Ilna xahar nistennew aħna. 

ONOR. GLENN BEDINGFIELD: Ejjew nibdew, għax jekk ma nibdewx ma nispiċċawx. 

ONOR. KONRAD MIZZI: Jien se nimxi skont il-guidelines tal-PAC u t-ton tal-vuċi tiegħi, il-kordjalità, se tkun riflessa skont kif timxu intom miegħi, kif suppost. Ħalli nibda.

Onor. Membri tal-Kumitat dwar il-Kontijiet Pubbliċi, kif tafu, jien qiegħed hawnhekk bħala Membru Parlamentari, bħala ex Ministru, u aċċettajt li nispjega l-proġett li, iva, jien kburi bih, proġett li kien fiċ-ċentru tal-policies tal-Gvern mill-2013 ‘il quddiem u li permezz tiegħu morna għall-qalba minn heavy fuel oil (HFO) li kien iħammeġ, għall-gass aktar nadif, fil-kuntest ta’ dan ir-rapport ta’ 600 paġna tal-Awditur Ġenerali. 

Xtaqt nibda billi nerġa’ nfakkar il-kuntest ta’ dak iż-żmien, u ċjoè meta jien ilħaqt Ministru fl-2013. Il-Partit Laburista kien tela’ b’mandat ċar li jraħħas il-kontijiet tad-dawl u l-ilma, u li jaqleb il-provvista tal-enerġija ta’ pajjiżna minn waħda bbażata fuq l-HFO, li kien l-aktar żejt li jħammeġ, għal waħda li taħdem bil-gass naturali, li kien aktar nadif u orħos. 

Dak iż-żmien il-Partit Nazzjonalista kien għamel kampanja sħiħa kontra l-proġett, u wara li tilef dik l-elezzjoni l-Partit Nazzjonalista  għamel minn kollox biex il-proġett ma jitwettaqx. Kemm-il darba mortu quddiem l-istituzzjonijiet Ewropej u l-Parlament Ewropew u staqsejtu, jew għamiltu rapport, fuq il-proġett. Tkellimtu fuq il-proċess tal-għażla u għedtulhom li ma mxejniex skont il-proċeduri tal-għażla, u l-Kummissjoni Ewropea rrifjutat it-talba tagħkom, tkellimtu dwar l-għażla tat-tanker bħala floating storage unit u staqsejtu fuq is-safety tiegħu u għal darb’oħra l-Kummissjoni Ewropea ġiet lura u ma tatkomx raġun, u tkellimtu dwar il-liġi ambjentali u għal darb’oħra l-Gvern ingħata raġun. 

Sa mill-bidu nett kontu kontra l-proġett bis-saħħa, u biċ-ċar, b’dikjarazzjoni wara l-oħra, il-Partit Nazzjonalista mhux biss kien kontra t-traħħis tal-kontijiet tad-dawl u l-ilma għall-familji, in-negozji, il-fabbriki u l-lukandi, imma wkoll kontra l-qalba għall-gass naturali u nadif. Fil-Parlament il-Partit Nazzjonalista kien lest li jivvota bil-qalb kontra t-traħħis tal-kontijiet tad-dawl u l-ilma, u mhux ta’ b’xejn. Jien niftakar kemm-il darba saru dikjarazzjonijiet mill-ex Prim Ministru Lawrence Gonzi u mid-Deputy Leader tagħkom ta’ dak iż-żmien, Dr Simon Busuttil, li kienu qalulna li huwa impossibbli li traħħas il-kontijiet tad-dawl u l-ilma għan-negozji, għall-familji u għall-ismall businesses. Dak kien il-kliem eżatt ta’ Dr Gonzi. 

F’Marzu 2014, il-Gvern immexxi minn Dr Muscat, u l-Ministeru tiegħi dak iż-żmien, raħħasna l-kontijiet tad-dawl u l-ilma. Intom kontu lesti li tivvutaw bil-qalb kontra dan it-traħħis, u dan intwera biċ-ċar saħansitra wara li bdew ħerġin l-istejjer tal-iskandli ta’ kif kien jinxtara ż-żejt għall-provvista tal-enerġija. Dawk kienu l-iskandli veri! Hemmhekk fejn veru kien hemm il-korruzzjoni! U tajjeb ngħid li fl-2012, bħala Gvern, kontu tixtru aktar minn €320 miljun fis-sena żejt, jiġifieri kontu taħlu u taħarqu €320 miljun f’żejt fis-sena. Tant ma ridtux taqilbu għall-gass naturali li l-Gvern Nazzjonalista fl-2012 kien għażel li jmur għal power station ġdida ta’ Burmeister & Wain Scandinavian Contractor (BWSC) li taħdem bl-HFO, jiġifieri f’dan is-seklu l-ġdid minflok mortu għal fuel modern mortu għall-HFO sabiex ikompli jinvesti fuq dan it-tip ta’ fuel għall-ġenerazzjoni tal-elettriku.  Dan sar fl-aħħar snin ta’ Gvern Nazzjonalista. Iva, fl-2013  il-Gvern Nazzjonalista ried jopera bl-aktar żejt imniġġeż għad-dettriment tas-saħħa tal-poplu. Dan minkejja li kellna sitwazzjoni fejn għalkemm il-Kummissjoni Ewropea kienet tat rakkmandazzjonijiet ċari, waħda wara l-oħra, kif il-Gvern kellu jimxi f’dan is-settur, ma kien hemm l-ebda azzjoni serja min-naħa tal-Gvern Nazzjonalista. 

Kellna rapport wieħed wara l-ieħor, ta’ Moody’s, ta’ Standards & Poor’s, ta’ Fitch, tal-International Monetary Fund (IMF), tal-World Bank, u tal-Kummissjoni Ewropea.  Kien hemm country specific recommendations waħda wara l-oħra, biex tbiddlu t-triq tagħkom għax kontu se tgħerrqu lill-pajjiż, imma bqajtu twebbsu raskom u bqajtu tixtru ż-żejt maħmuġ. Dak iż-żmien il-kontijiet tad-dawl u l-ilma kienu l-akbar uġigħ ta’ ras għall-familji Maltin u Għawdxin. Fuq fomm kulħadd kont tista’ tisma’ dejjem kemm jiġik il-kont għoli tad-dawl u l-ilma, u kellna l-ogħla tariffi fl-Ewropa. Illum il-ġurnata għandna l-orħos tariffi fil-Euro Zone. Il-familji tagħna kienu jitwerwru malli jaraw il-kont, in-negozji ma setgħux ikunu kompetittivi, u is-sitwazzjoni kienet imwiegħra. Niftakar li back in 2013 il-pajjiż kien iddisprat, kien għarkupptejh, u n-nies u n-negozji riedu bidla. Tant ma kienx hawn cashflow u flus fl-idejn, li fin-negozji konna erġajna morna lura għat-tpartit. 

Is-settur tal-enerġija u l-ekonomija tal-pajjiż kienu litteralment qed jibku għal riforma sħiħa. U dan ma konniex qed ngħiduh aħna bħala Gvern Laburista ġdid iżda kienet tinħass mill-varjetà ta’ stakeholders u rappreżentanti tal-constituted bodies ta’ pajjiżna li kollha kemm huma kienu esprimew bl-aktar mod ċar it-tħassib tagħhom dwar l-effetti  soċjali, ekonomiċi u ambjentali li dan kien qed iħalli fuq is-settur tal-enerġija f’dan il-pajjiż. 

Din is-sitwazzjoni kienet qed toħloq diffikultajiet kbar ħafna u inċertezza fil-pajjiż. Kienet qed toħloq problemi ta’ kompetittività, speċjalment għall-industrija bħal dik tal-manifattura, fejn l-ispiża tal-ġenerazzjoni tal-elettriku kienet waħda mill-akbar costs li kellhom fuq l-operations tagħhom. Pereżempju, l-injection molding tal-plastik kienu qatgħu qalbhom, u dawn il-fabbriki kienu bdew jagħlqu l-bibien tagħhom. Il-prezzijiet tad-dawl u l-ilma tal-pajjiż kienu l-ogħla fl-Ewropa, u l-Enemalta, għalkemm kellha l-monopolju fil-pajjiż, jiġifieri kienet l-uniku generator fil-pajjiż, u għalkemm kienet ukoll l-uniku distributur,  ħaġa tal-iskantament, xorta kienet tirreġistra telf kbir. L-Electricity Division – għax qabel m’għamilna r-riforma l-Enemalta kellha d-divisions tal-elettriku, tal-petroleum u tal-gass – kienet titlef €100,000 miljun fis-sena. Kienu jonfqu €320 miljun fis-sena f’żejt u l-Enemalta kellha €1 biljun f’dejn.  Dik hi r-realtà.  

Fiż-żmien il-Partit Nazzjonalista, il-pajjiż kien għarkupptejh, bla tama, bla investiment, u bla ħeġġa. Il-poplu kien qata’ qalbu mill-Gvern Nazzjonalista, u n-negozji kienu għarkupptejhom u beżgħana. Id-dikjarazzjonijiet li kienu saru minn Lawrence Gonzi, minn Dr Busuttil, u mill-Ministri tal-Gvern Nazzjonalista ma nsejnihomx. Qalulna li kien impossibbli li nħrassu l-kontijiet tad-dawl u l-ilma, qalulna li ma jistax ikun, li ma stajniex nagħmluha għax kieku setgħet issir kienu jagħmluha huma. Qalulna li jgħollu l-kontijiet bil-qalb. Lin-nies kontu tajtuhom ħames bozoz biex jiffrankaw l-enerġija!  Kontu tlabtu lin-nies biex jaħslu l-ħwejjeġ bil-lejl u jagħmlu l-faċendi filgħaxija. 

ONOR. KAROL AQUILINA: Imma ma ħaslux il-flus bħalek. 

ONOR. KONRAD MIZZI: Qalulna, black on white, li l-Enemalta kienet tiswa €1 biss.  Il-Ministru tal-Finanzi ta’ dak iż-żmkien, Tonio Fenech, kien għamilha ċara li lest li jeħles minn Enemalta għal €1. Imbagħad niġi għaliha aktar tard kemm bigħejniha aħna l-Enemalta. Anzi aħna mhux bigħejniha imma ġibna investiment għal terz tagħha – li skont Tonio Fenech kien jiswa 30c – ta’ €350 miljun. 

IĊ-CHAIRPERSON: Prosit! 

ONOR. KONRAD MIZZI: Dak iż-żmien Enemalta kienet f’xifer il-falliment, kienet tirreġistra telf kbir ta’ madwar €100 miljun fis-sena, kellha madwar €1 biljun dejn, u kienet mażra m’għonq l-ekonomija tal-pajjiż. Dan m’iniex qed ngħidu jien imma qaluh għal darba, darbtejn, tlieta, l-aġenzija ta’ kreditu internazzjonali ta’ dak iż-żmien fejn kienu naqqsu l-credit rating ta’ Enemalta għal darba wara l-oħra, sa spiċċajna li l-credit rating ta’ Enemalta kienu jgħidulha “junk”. Jiġifieri Enemalta kienet ikkunsidrata bħala junk. Dak li ġara taħt Gvern Nazzjonalista. L-Enemalta tant kienet uġigħ ta’ ras li l-Gvern Nazzjonalista, immexxi minn Lawrance Gonzi u Tonio Fenech, kien lest li jbigħha għal €1; ried jeħles minnha, jitmelħu x’jiġri mit-tariffi tad-dawl u l-ilma, u jitmelħu minn kollox. Dan apparti mill-fatt li Enemalta kienet qed tniżżel u tipperikola l-banek Maltin. Nafu l-exposure li kellu l-Bank of Valletta  dak iż-żmien fuq Enemalta. Kieku falliet l-Enemalta kienet tniżżel il-banek magħha u magħha kienet tniżżel ukoll l-ekonomija. Dak kien il-periklu kbir, u għalhekk il-Kummissjoni Ewropea baqgħet sena wara sena toħroġ country specific recommendations dwarha, u għalhekk kienu nkwetati dwarha, u għalhekk kull darba li kienu jiġu delegazzjonijiet minn barra kienu jkellmuna dwarha. 

Tajjeb infakkru wkoll li Enemalta kienet qed teħel multi kbar għax il-Gvern ma kienx għalaq l-impjant tal-Marsa. Meta tlajna fil-gvern fl-2013, il-Marsa power station kienet għadha tixgħel, kienet għadha tħammeġ, u povri nies tal-inner harbour area. Jiena nirrappreżenta r-raba’ distrett, li jikkonsisti minn Raħal Ġdid, Ħal Tarxien, il-Fgura u Santa Luċija, u qabel kont nirrappreżenta wkoll Ħal Għaxaq u postijiet oħra.  Dawn kollha kienu effettwati, u flimkien magħhom il-Marsa u l-Furjana. Apparti Ħal Għaxaq, kien hemm ukoll iż-Żejtun, Birżebbuġa, Marsaxlokk, u n-naħa ta’ Delimara li kienu qegħdin jiġu effettwati għax il-power station tal-Marsa kienet qed tħammeġ u tmarrad lin-nies. U intom ħallejtuha miftuħa u kontu lesti tħallsu multi kbar kuljum. 

Staqsu lin-nies tal-akkwati kemm batew minħabba deċiżjoni tal-Gvern Nazzjonalista! Iżda mhux hekk biss.  Tinsewx ukoll il-mard respiratorju u l-ażżma għan-nies tan-nofsinhar ta’ Malta. Jew għalikom in-nies tan-nofsinhar ta’ Malta ma kenux importanti? Kellna 
power station tal-Marsa antika li suppost ingħalqet, u l-Gvern Nazzjonalista ħalliha miftuħa għax ma setax jagħlaqha minħabba l-fatt li ma kellniex sorsi biżżejjed ta’ enerġija nadifa. Niftakarni nitkellem man-nies tan-nofsinhar ta’ Malta u jgħiduli dwar id-dħaħen li kienu jaraw ta’ kuljum, it-trab iswed li kien jinġema’ fuq il-bjut, fil-btieħi u l-galleriji, u fuq kollox kienu jgħiduli fuq il-mard respiratorju li kien jiddomina n-naħa tas-south ta’ Malta, speċjalment l- inner harbour area u n-naħa ta’ Birżebbuġa, Marsaxlokk u l-akkwati. Dak iż-żmien, 65% tal-greenhouse emissions ta’ Malta kienu ġejjin mill-enerġija. Xi trasformazzjoni għamilna! Illum il-ġurnata it doesn’t even feature. L-aħħar rapport tal-Unjoni  Ewropea kien faħħar lil Malta għax naqqasna l-greenhouse emissions bil-kbir.  U se jkollna ċans nitkellmu dwar dan. 

Ftit ftit beda jissemma l-interconnector, fejn il-Gvern Nazzjonalista kien ħabbar li kellu pjanijiet li jimplimenta interconnector  fejn permezz tiegħu jkun jista’ jixtri l-elettriku dirett minn Sqallija għal Malta. Tiftakru l-kliem dwaru. Iżda fuq din il-materja wkoll sibna proġett mifni b’diżorganiżżazzjoni, proġett li ma kienx lest, fejn l-infiq kważi rdoppja, xi ħaġa sinonima ma’ Gvern Nazzjonalista. Kienu qalu li se tiġi jiswa €140 miljun u spiċċa jiswa kważi €380 miljun. Apparti li lanqas kellhom permessi biex iwettquh għax Sqallija ma setgħux jagħmlu x-xogħlijiet. Aħna sibna proġett mitluq.  Dak huwa li wettaq Gvern Nazzjonalista. L-interconnector huwa proġett li wettaqna aħna, l-Enemalta taħt it-tmexxija tiegħi. 

ONOR. RYAN CALLUS: Unbelievable! Lanqas tistħi tgħidha! 

ONOR. KONRAD MIZZI: Dak proġett li wettaqna aħna. Lanqas proġett ma kienu kapaċi...

ONOR. RYAN CALLUS: Go tell it to the marines! 

ONOR. KONRAD MIZZI: Dik kienet....tal-Enemalta fl-2013. Din hija l-verità.  Dawn huma l-fatti black on white. 

ONOR. KAROL AQUILINA: Bħall-kumpanija tiegħek fil-Panama. 

ONOR: KONRAD MIZZI: L-inauguration għamilniha aħna ma’ Renzi lejliet il-kampanja għall-elezzjoni tal-Membri tal-Parlament Ewropej. Dak iż-żmien kienet saret l-inawgurazzjoni, u ftaħniha aħna.  Iva, jien ftaħtu l-interconnector mhux intom. Dan huwa t-track record tal-Partit Nazzjonalista fil-qasam tal-enerġija. Falliment! Disaster kbir u pajjiż bla viżjoni. Meta kienu fil-gvern ma kenux kapaċi jwettqu bidla f’dan is-settur. Il-kontijiet tal-elettriku kienu jogħlew ta’ spiss permezz tas-surcharge – tiftakruha l-famuża surcharge u l-mod kif kienu jogħlew il-kontijiet – u l-familji u n-negozji kienu qishom qed jaqtgħu qalbhom. Agħar minn hekk, il-Partit Nazzjonalista ma kellux alternattiva għax x’ħin konna nistaqsuh x’jista’ jagħmel kien jgħidilna li ma jista’ jagħmel assolutament xejn. F’din is-sitwazzjoni, fejn ħafna kienu qatgħu qalbhom, meta dħalna fil-gvern we wanted to show the way, ridna nuru viżjoni, ridna nkunu innovattivi... 

IĊ-CHAIRPERSON: Who are “we”? 

ONOR. KONRAD MIZZI: Il-Gvern Laburista. 

IĊ-CHAIRPERSON: Li jinkludi, pereżempju? 

ONOR. KONRAD MIZZI: Il-cabinet kollu, l-Enemalta, il-leadership ġdida tal-Enemalta; the new administration. 

IĊ-CHAIRPERSON: Dawn kollha responsabbli għall-proġett. Keith Schembri... 
ONOR. KONRAD MIZZI: The new administration can be credited... 

IĊ-CHAIRPERSON: Mal-“we” hemm Keith Schembri? 

ONOR. KONRAD MIZZI: Qed nagħmel statement jien.  Ħu paċenzja. 

IĊ-CHAIRPERSON:  Qed nistaqsi biex nifhem.  Peress li Keith Schembri kien inkarigat mill-politika tal-enerġija tal-Gvern, tista’ tgħidilna jekk hu kienx parti minn dan il-famuż “we” li għamiltu din ir-revoluzzjoni kbira?

ONOR. KONRAD MIZZI: Tajjeb ngħidlek li inti għandek dritt tistaqsi l-mistoqsijiet però skont il-guidelines l-ewwel nispiċċa l-istatement imbagħad staqsi...

ONOR. KAROL AQUILINA: Il-guidelines ma jgħidu xejn.

ONOR. KONRAD MIZZI: Iva, jgħidu.

ONOR. KAROL AQUILINA: Għandna dritt inwaqqfuk u ngħidulek...

ONOR. KONRAD MIZZI: Għandek dritt u jien nirriferik għall-guidelines... 

IĊ-CHAIRPERSON: Onor. Mizzi, jien tlabtek kjarifika biex nifhem dan il-proġett kbir li għamiltu fil-“we” jinkludix lil Keith Schembri u lil Joseph Muscat.

ONOR. KONRAD MIZZI: Jaqaw ma tridx tisma’?

IĊ-CHAIRPERSON: Le, jien qed nistaqsik tikkjarifikali biex nifhem. Int tkellimt fuq “we”.  Dawn jinkludu lil Keith Schembri u lil Joseph Muscat?

ONOR. KONRAD MIZZI: I am going to stand my ground.  Jien hawnhekk qiegħed miexi skont il-guidelines...

IĊ-CHAIRPERSON: Iva, stand your ground.  Jien qed nipprova nifhem x’inti tgħid. Inti tkellimt fuq “we”. Inti tista’ titkellem f’ismek, imma inti żeffint lill-“we”, jiġifieri tkellimt f’isem ħaddieħor, u jien staqsejtek min huma l-“we”.

ONOR. KAROL AQUILINA: Min huma l-“we”?

ONOR. KONRAD MIZZI: Il-“we” huwa l-Gvern.

IĊ-CHAIRPERSON: U jinkludi lil Keith Schembri?

ONOR. KONRAD MIZZI: Il-Gvern.

IĊ-CHAIRPERSON: Jinkludi lil Keith Schembri?

ONOR. KONRAD MIZZI: Ġib...u ara x’inhi d-definition ta’ Gvern.

IĊ-CHAIRPERSON: Minbarra d-definition ta’ Gvern, jien qed nistaqsik jekk il-“we” jinkludix lil Keith Schembri.

ONOR. JONATHAN ATTARD: Kien ċar Chairman.  Ejjew ma naħlux ħin!

ONOR. GLENN BEDINGFIELD: Naħseb li kien ċar. Qed naħlu l-ħin. Inti taf x’jiġifieri Gvern Onor. Chairman. Ejjew ħa nkomplu.

IĊ-CHAIRPERSON: Hu qed jgħidli l-Gvern. Issa jien qed nistaqsih jekk minbarra l-Gvern hemmx Keith Schembri wkoll f’dan il-“we”.

ONOR. KONRAD MIZZI: La nlesti, staqsi l-mistoqsijiet.

ONOR. KAROL AQUILINA: Il-“we” jinkludi wkoll lil Yorgen Fenech, pereżempju?

ONOR. GLENN BEDINGFIELD: Il-WE jagħmlu television programmes safejn naf jien.

ONOR. KAROL AQUILINA: Qed nistaqsik, Onor. Mizzi.

ONOR. GLENN BEDINGFIELD: Inti taf li Yorgen Fenech mhuwiex parti mill-Gvern.

ONOR. KAROL AQUILINA: Qed nistaqsik mistoqsija sempliċi ħafna, biex nifhmu. Il-“we” tinkludi lil Yorgen Fenech u lil Paul Apap Bologna?

ONOR. KONRAD MIZZI: Il-mistoqsijiet agħmilhom wara. Jien qed nitkellem dwar il-Gvern. Inti taf min hu l-Gvern.
ONOR. KAROL AQUILINA: Qed nistaqsik! 

ONOR. KONRAD MIZZI: Dawn huma provokazzjonijiet. U neħħi dik id-daħka minn fuq wiċċek.

ONOR. KAROL AQUILINA: Aħseb u ara d-daħka tiegħek!

ONOR. KONRAD MIZZI: Sur Aquilina, jien ma neħux lezzjonijiet mingħandek. 

ONOR. KAROL AQUILINA: Jien żgur ma neħux mingħandek!

ONOR. KONRAD MIZZI: Għadek qatt m’għamilt xejn. La raħħast il-kontijiet, la naqqast l-out of stock medicines...

IĊ-CHAIRPERSON: Ikkalma. Żgur li m’għamilx dak li għamilt inti. Żgur li ma spiċċax ħażin kif spiċċajt inti. (Interruzzjonijiet)

ONOR. KONRAD MIZZI: Żgur li ma raħħastx il-kontijiet, żgur li ma dawwartx lil Enemalta, żgur li ma naqqastx l-out of stock medicines. Staqsi lill-poplu Malti u Għawdxi x’għamilt jien, Onor. Fenech Adami!

IĊ-CHAIRPERSON: Onor. Mizzi, ma tistax tinsulenta lill-Membri ta’ dan il-Kumitat kif qed tinsulentahom inti.

ONOR. KONRAD MIZZI: Mela tinsulentanix fil-proċess tiegħi; imxi skont il-guidelines u staqsini l-mistoqsijiet la nlesti.

IĊ-CHAIRPERSON: Jien tlabtek kjarifika biex tgħidli il-“we” tinkludix lil Keith Schembri u lil Konrad Mizzi. U inti tirrifjuta li twieġeb. Irrifjuta! 

ONOR. KONRAD MIZZI: No. No. Jien weġibtek u għedtlek biċ-ċar il-guidelines x’jgħidu. Staqsu l-mistoqsijiet wara li nlesti l-istatement.

IĊ-CHAIRPERSON: Jiġifieri ma tistax twieġeb f’dan l-istadju...

ONOR. RYAN CALLUS: Qed tibża’ ssemmihom!

IĊ-CHAIRPERSON: ...jekk Keith Schembri huwiex parti mill-“we”. 
ONOR. KONRAD MIZZI: Għandi punt legali għax tajjeb niċċaraha. Nitlob li jitkellem l-avukat tiegħi.

IĊ-CHAIRPERSON: X’inhu l-punt legali? Għidilna.

DR JEAN PAUL SAMMUT: Il-guidelines jgħidu li l-ewwel issir il-presentation, imbagħad wara, jekk il-Membri tal-Kumitat iridu jistaqsu domandi, jistgħu jagħmlu dan. Agħtuh ċans ikompli, u nwaqqfu l-botti politiċi.

ONOR. KAROL AQUILINA: Ejjew inkunu ċari. Dan il-Kumitat, fi kwalunkwe stadju, għandu dritt jintervjeni. 

ONOR. KONRAD MIZZI: U jien għandi dritt nimxi mal-guidelines.

ONOR. KAROL AQUILINA: Ippermettili. Il-guidelines japplikahom il-Kumitat, ma tapplikahomx inti.

ONOR. KONRAD MIZZI: Inti trid tagħmilha ta’ l-investigatur, prosecutor, jury...

ONOR. RYAN CALLUS: Dak narawh aħna, mhux inti! 

ONOR. KONRAD MIZZI: Inti qiegħed hawn biex tikser id-drittijiet tiegħi. 

ONOR. RYAN CALLUS: Kieku kont fis-siġġu tagħna, tagħmel int. Dak narawh aħna, mhux inti.

ONOR. KONRAD MIZZI: Rule of law ma teżistix hux!

ONOR. RYAN CALLUS: Taħtek ir-rule of law ma teżistix! (Interruzzjonijiet)

ONOR. GLENN BEDINGFIELD: Konna sejrin tajjeb. Għamiltu mistoqsija, weġibkom, u m’għoġbitkomx. (Interruzzjonijiet)

ONOR. RYAN CALLUS: Kieku kont minflokok nistħi nitkellem fuq ir-rule of law.  Inti titkellem fuq ir-rule of law!?

IĊ-CHAIRPERSON: Onor. Mizzi, f’dan l-istadju inti ma tridx twieġeb, għax trid twieġeb fl-aħħar tal-istatement tiegħek jekk Keith Schembri huwiex parti mill-“we”. Ma ġara xejn. Kompli. (Interruzzjonijiet)
ONOR. RYAN CALLUS: Mr Chairman, tidħol il-media kollha. M’għandniex diffikultà. 

ONOR. GLENN BEDINGFIELD: Suppost l-ewwel ftit minuti.

ONOR. KAROL AQUILINA: Il-guidelines ma jgħidux hekk fuq il-media. Għandhom dritt jibqgħu f’kull ħin. (Interruzzjonijiet)

IĊ-CHAIRPERSON: Is-sinjur daħal issa għax ma kienx hawn aktar kmieni.

ONOR. GLENN BEDINGFIELD: Imma la għedna għall-ewwel first minutes, allura l-ewwel first minutes.

ONOR. KAROL AQUILINA: Aħna m’għandniex problema li jkun hawn il-media l-ħin kollu.

ONOR. GLENN BEDINGFIELD: Lanqas aħna m’għandna problema. 

ONOR. RYAN CALLUS: Jidħlu l-media. M’għandniex problema. Aħna favur il-media.

ONOR. GLENN BEDINGFIELD: Fil-kas jidħlu kollha.

IĊ-CHAIRPERSON: Jekk hawn xi ħadd mill-media li jrid jerġa’ jidħol, jista’ jidħol. Is-sinjur daħal issa għax ma kienx hawn fil-bidu tal-laqgħa. Kompli bl-istatement tiegħek, Onor. Mizzi.

ONOR. KONRAD MIZZI: Kont qiegħed nitkellem dwar it-track record tal-Partit Nazzjonalista fil-qasam tal-enerġija, u kont qiegħed nispjega li dawn kienu falliment kbir u kien pajjiż bla viżjoni. Meta kienu fil-gvern ma kenux kapaċi jwettqu l-bidla f’dan is-settur u l-kontijiet kienu jogħlew ta’ spiss bis-surcharge, u l-familji u n-negozji lanqas kienu setgħu jippjanaw; f’daqqa waħda jogħlielek il-kont għax għola ż-żejt. Agħar minn hekk ma kienu qed jippreżentaw l-ebda alternattiva. F’din is-sitwazzjoni, fejn ħafna kienu qatgħu qalbhom, aħna ridna nuru viżjoni u ridna noħorġu b’soluzzjoni. Ridna nwettqu xi ħaġa malajr li tagħmel differenza u li tkun sostennibbli. Ridna nkunu bold kemm jista’ jkun u nieħdu azzjoni li tkun effettiva. II-proġett ta’ Delimara 4, l-energy and gas project, u l-convertion tal-BWSC – għax tajjeb ngħid li Gvern Nazzjonalista kien xtara impjant jaħdem bl-HFO, għaldaqstant aħna bilfors kellna naqilbuh u qalbu l-privat...

ONOR. RYAN CALLUS: Għax setgħet tiġi konvertita.

ONOR. KONRAD MIZZI: Le, ma kenitx dual-fired.

ONOR. RYAN CALLUS: Waqgħet waħedha mis-sema!

ONOR. KONRAD MIZZI: Kieku l-BWSC setgħet tiġi konvertita, kienu jagħmluha dual-fired mill-bidu, taħdem bil-gass u l-HFO.

ONOR. RYAN CALLUS: Ikkonvertejtuha għax setgħet tiġi konvertita. Fullstop.

ONOR. KONRAD MIZZI: Għamilniha b’cost ta’ €50 miljun.

ONOR. RYAN CALLUS: Segħet tiġi konvertita, għax hekk kien il-ħsieb fil-bidu.

ONOR. KONRAD MIZZI: Le, ma kienx il-ħsieb. Kieku l-ħsieb kien hekk, kienet issir dual-fired mill-ewwel.

ONOR. RYAN CALLUS: Kieku kontu tarmuha u ġġibu oħra ġdida.

ONOR. KONRAD MIZZI: No.

IĊ-CHAIRPERSON: Però bħala fatt inqalbet. 

ONOR. RYAN CALLUS: Użajtu l-istess power station, u ġibtuha taħdem bil-gass.  Jiġifieri setgħet taħdem bil-gass. Naqblu? Fatti dawn.

ONOR. KONRAD MIZZI: Il-power station, kif kienet fi żmien il-Partit Nazzjonalista ma setgħetx taħdem bil-gass, imma kienet taħdem biss bl-HFO.

ONOR. RYAN CALLUS: Kieku ma qlibtuhiex.

ONOR. KONRAD MIZZI: Qlibniha permezz ta’ investiment ta’ €50 miljun, li ma ħallasniex aħna imma ħallsuhom Shanghai Electric Power, biex jiġu pprovduti l-gass mingħand ElectroGas...

ONOR. RYAN CALLUS: Għoġbithom lil Shanghai Electric imma għax xtrawha.
ONOR. KONRAD MIZZI:  ...li semma l-Awditur Ġenerali, u operajniha bil-gass nadif minflok bl-HFO maħmuġ li kontu toperawha bih intom. Kieku ridtu tagħmluha bil-gass kontu tagħmluha mill-ewwel dual-fired.

ONOR. RYAN CALLUS: Għoġbithom lil Shanghai Electric għax xtrawha. Mela *kienet tajba u mhux li tiswa €1!

ONOR. KONRAD MIZZI: Il-proġett ta’ Delimara 4, l-energy and gas project, u l-conversion tal-BWSC twieled minn ambizzjoni bħala reazzjoni għall-ħtieġa, li dejjem kienet qed tikber, li nagħmlu riforma f’dan is-settur tal-enerġija. Ridna nagħmlu overhaul sħiħa tas-settur tal-enerġija sabiex inkunu nistgħu nagħtu lill-pajjiż boost qawwija ekonomika, soċjali u ambjentali. Dan kien proġett li beda trasformazzjoni tal-ekonomija tagħna sħiħa; kien l-accelerator, il-mamma li bdejna biha, l-imbuttatura qawwija fl-2013. Ir-road map tal-enerġija kienet ibbażata fuq numru ta’ punti, li anke l-Awditur Ġenerali għamel riferenza għalihom, u ċjoè t-trasformazzjoni tal-operating performance tal-Enemalta, li kienet qed titlef €100 miljun, id-diversifikazzjoni u t-tneħħija tad-dipendenza fuq il-HFO, hekk kif ridna nistabbilixxu energy mix diversifikata, u ħriġna l-kunċett tat-taħlita li ma tkunx dipendenti minn fuel wieħed, imma tkun tista’ tagħżel l-aktar fuel nadif bl-aħjar prezzijiet. Ħaġ’oħra importanti kienet li ridna nnaqqsu wkoll il-carbon footprint u l-greenhouse emissions, billi jkollna mpjant iktar effiċjenti. Bħalissa għaddejjin il-COP26 discussions ġewwa Glasgow, fejn qegħdin naraw kemm hija importanti din il-qalba. Kieku hawn Gvern Nazzjonalista kieku għadna għaddejjin bl-HFO. Aħna ridna nissostitwixxu l-HFO bil-gass nadif naturali u sorsi rinovabbli, u ridna nsaħħu wkoll is-sigurtà tal-provvista tal-elettriku tal-pajjiż – is-security of supply agreement (SSA) kien importanti u se nitkellem dwaru iktar tard – filwaqt li niżguraw li jkollna biżżejjed backup capacity. Ridna nistimulaw ukoll investiment  akbar fis-sorsi ta’ enerġija rinovabbli permezz ta’ inċentivi u skemi ġodda.  Ridna nistabbilixxu wkoll, bħala Gvern, interconnection għall-provvista tal-elettriku mal-Italja, ridna tibdil mill-ġdid tal-kapaċità tal-ġenerazzjoni tal-enerġija bil-ħsieb li niksbu gwadann ta’ effiċjenza ogħla filwaqt li jiġi stimulat l-investiment fl-infrastruttura tal-gass ġenerali. 

Meta ppreżentajna proġett tal-enerġija ġġenerat mill-elettriku għall-ewwel darba wara li tlajna fil-gvern, u għamilna numru ta’ policy presentations – niftakar li kont għamilt ukoll policy presentations l-Università – kulħadd baqa’ jgħid li kienet gimmick u li kienet Alice in Wonderland.  Għajjartuna, bħala Partit Nazzjonalista, li aħna kontra l-interconnector, meta aħna ddikjarajna mill-bidu nett li l-interconnector kien dejjem parti mill-pjan sabiex ikollna energy mix. Tant konna ċerti li l-interconnector kien parti mill-pjanijiet tagħna li konna aħna li bħala Gvern implimentajnih u konna aħna l-Gvern li wettaqnih. Taħt il-Partit Nazzjonalista dan il-proġett kien għadu bla permessi u mingħajr pjan. Aħna konna ċerti li nistgħu nwettqu l-bidla u konna ċerti li nistgħu nassiguraw ħajja aħjar għall-Maltin u l-Għawdxin permezz ta’ pjan tal-enerġija aħjar. Konna ċerti li se nraħħsu l-kontijiet tad-dawl u l-ilma, kif wegħedna. Għadni niftakar l-ewwel laqgħa li kelli bħala Ministru mas-Segretarju Permanenti fil-Ministeru tal-Finanzi wara l-elezzjoni. Kien ġibidni fil-ġenb...

IĊ-CHAIRPERSON: Semmik dak fl-inkjesta. 

ONOR. KONRAD MIZZI: Kien ġibidni fil-ġenb, ħares waħda lejja, u staqsieni: Kif se nraħħsu l-kontijiet tad-dawl u l-ilma? U tani rapport is-Sur Camilleri – li jekk tridu tistgħu titolbuhulu –...

IĊ-CHAIRPERSON: Issa nitkellmu fuq is-Sur Camilleri fuq li xehed fl-inkjesta fuqek.

ONOR. KONRAD MIZZI: ...li kien imfassal minn waħda mill-kumpaniji Big 4, u qalli li skont dak ir-rapport, li kien sar mill-Gvern Nazzjonalista qabel l-elezzjoni, il-kontijiet tad-dawl u l-ilma jridu jerġgħu jogħlew. Qalli: Allura kif se nraħħsuhom? Jien għedtlu:  Tkejjilniex bix-xiber tal-Partit Nazzjonalista għax aħna għandna pjan, għandna road map. Dak ir-rapport, li mingħalija kienu għamluh KPMG, but I stand to be corrected...

ONOR. RYAN CALLUS: Meta qed tgħid il-Big 4 qed tirriferi għal Joseph Muscat, inti, Keith Schembri u Jurgen Fenech? Dawk huma l-Big 4?

ONOR. KONRAD MIZZI: Ittellifnix.

ONOR. RYAN CALLUS: Biex nifhmek eżatt għal min qed tirriferi. Dawk huma l-Big 4?

ONOR. KONRAD MIZZI: Kien rapport ta’ KPMG, accountancy firm, li kien sar qabel l-elezzjoni u li jien ingħatajt kopja tiegħu mis-Segretarju Permanenti wara l-elezzjoni. Qed tipprova ddaħħak b’suġġett li jmissek tistħi bih! Ridtu tgħollu l-kontijiet tad-dawl u l-ilma wara l-elezzjoni.

ONOR. RYAN CALLUS: Jien nistħi? Tisħti inti; ilek taħrab minna xahar biex tiġi hawnhekk. Jien nistħi!? Ilna xahar nistennewk hawnhekk! Int qed tistħi mela jien! Issa fl-aħħar m’għadekx tistħi. Tajjeb.

ONOR. KONRAD MIZZI: Kieku l-Partit Nazzjonalista rebaħ l-elezzjoni fl-2013, kieku l-ewwel ħaġa li kienu jagħmlu kienu jgħollu l-kontijiet. 

ONOR. KAROL AQUILINA: Żgur li ma konniex niftħu kumpaniji l-Panama, bħalma għamilt inti.

ONOR. KONRAD MIZZI: Kienu jgħollu l-kontijiet. 

ONOR. KAROL AQUILINA: Onor. Mizzi żgur li ma konniex niftħu l-kontijiet il-Panama bħalma ftaħt inti.

ONOR. RYAN CALLUS: Issa niġu għall-Panama, Sur Mizzi, ħalli naraw x’kellek.

ONOR. KONRAD MIZZI: Għadni nitfakar l-ewwel laqgħa li kelli mas-Segretarju Permanenti fil-Ministeru tal-Finanzi. 

IĊ-CHAIRPERSON: Dak li xehed ħafna fuqek fl-inkjesta ta’ Daphne Caruana Galizia. Fl-inkjesta ta’ Daphne Caruana Galizia xehed ħafna fuqek, is-Segretarju Permanenti Camilleri, tkellem fuqek, u jekk Alla jrid nistaqsuk fuq meta inti ħarist lejh u staqsejtu jekk hux qed jissuspetta li inti korrott, u qallek li inti korrott.

ONOR. KONRAD MIZZI: Dan ir-rapport kien ċar. Kien qed jgħid li Gvern Nazzjonalista kien se jgħolli l-kontijiet tad-dawl u l-ilma. Se tibqa’ ttellifni? Tistgħu titolbuh għal dan ir-rapport, li għamel Gvern Nazzjonalista. Ingħatajt jien...

IĊ-CHAIRPERSON: Iżżeffen nies hawnhekk li lilek ċaħduk u qalu li inti korrott.

ONOR. KONRAD MIZZI: ... bħala Ministru... Fejn qal li kien korrott? Min qalha?

IĊ-CHAIRPERSON: Fl-inkjesta ta’ Daphne Caruana Galizia. 

ONOR. KONRAD MIZZI: Mhux veru. Ma qalx hekk. Nitolbu jiġi hawnhekk... Nitolbok mill-ewwel tirtira din il-kelma, inkella nitolbu ruling mingħand l-Ispeaker għax qed tgħid xi ħaġa li mhijiex veritiera.

IĊ-CHAIRPERSON: Kompli.

ONOR. KONRAD MIZZI: Le, qed tgħid xi ħaġa mhux veritiera. Se nieqaflek.

IĊ-CHAIRPERSON: Agħmel li trid. Agħmel li jidhirlek.

ONOR. KONRAD MIZZI: Inti ma tistħix? Jien taf fiex infakkrek? Infakkrek fil-Capital One fejn il-Pulizija kienu qed jinvestigaw traffikar tad-droga.  Inti kont fiduċjarju ta’ kumpanija li kienet shareholder ta’ Capital One, u b’kumbinazzjoni l-Pulizija dak iż-żmien...

IĊ-CHAIRPERSON: Agħmel li trid. F’Malta m’hawn ħadd jemmen dak li tgħid inti.

ONOR. KONRAD MIZZI: ...kienu waqfu l-investigazzjoni kif issemma ismek.

IĊ-CHAIRPERSON: Inti spiċċajt miċħud mill-partit tiegħek stess. Inti miċħud mill-partit tiegħek stess. Ippruvajt taħrab għal erba’ darbiet...

ONOR. KONRAD MIZZI: Qed nitkellmu fuq traffikar ta’ drogi. Tafu tistħu? Traffikar ta’ drogi!

IĊ-CHAIRPERSON: Sieħbek Joseph Muscat għamel inkjesta fil-konfront tiegħi, għax fil-konfront tiegħek m’għamilx, u spiċċa kollox ma’ wiċċu. Ma rrizulta xejn minnha.

ONOR. KONRAD MIZZI: Ma rriżulta xejn? Mhu veru xejn. 

IĊ-CHAIRPERSON: Imma fil-konfront tiegħek, għax inti tirrikatta lil dawn in-nies, ma saret ebda inkjesta.

ONOR. KONRAD MIZZI: Irtira dan il-kliem. Inti qed tagħmel statement... (Interruzzjonijiet) Dan mhux aċċettabbli.

IĊ-CHAIRPERSON:  Ma jien se nirtira xejn.

ONOR. KONRAD MIZZI: Dan mhux aċċettabbli. Jien se nitlob lill-Ispeaker... Inti għedtli korrott, u mhux vera, u qed tgħid li nirrikatta lil xi ħadd. Ippruvahom dawn l-affarijiet. Ma tistax tgħidhom. Inti mingħalik li għandek sense of entitlement, mingħalik li għax il-papà tiegħek kien President u Prim Ministru tagħmel li trid.

IĊ-CHAIRPERSON: Onor. Mizzi, agħmel li trid.

ONOR. KONRAD MIZZI: Mingħalik li għax inti qbadt tibni pool fl-ODZ tista’ tagħmel li trid. Għax il-pool ma... (Għajjat) 

ONOR. RYAN CALLUS: Aċċetta l-fatt li d-domandi aħna nagħmuhom hawnhekk, u mhux inti.

ONOR. KONRAD MIZZI: Inti mingħalik li inti royalty? Your royal highness! Mingħalik li inti royalty? Mingħalik li tagħmel li trid? Mingħalik li tagħmel li trid? Inti royalty?

ONOR. KAROL AQUILINA: Ikkalma Onor. Mizzi, għax se tinqatagħlek xi vina! Ikkalma!

ONOR. KONRAD MIZZI: Inti mingħalik tista’ tagħmel pool fl-ODZ? Ma tafx tistħi! Inti royalty! Inti r-regoli tagħmilhom inti!  Ir-rule of law tiddeċiediha inti!

ONOR. RYAN CALLUS: Ikkalma ftit! 

ONOR. KONRAD MIZZI: Inti your royal highness għax il-papà kien Prim Ministru u l-papà għamel lilu nnifsu President, skont ir-rule of law. Għaldaqstant inti tista’ taqbad u tibni fl-ODZ u tagħmel pool fl-ODZ. Daqshekk il-kredenzjali tiegħek tal-politika! 

ONOR. KAROL AQUILINA:  Ikkalma!

ONOR. RYAN CALLUS: Kemm infakkrek li hawnhekk qegħdin nitkellmu fuq ElectroGas.

ONOR. KONRAD MIZZI: Inti ma tistax tkellimni lili fuq dawn l-affarijiet. Inti ma tistax titkellem dwari...

IĊ-CHAIRPERSON: I look straight into your eyes. Inti qiegħed fl-iżbarra u mhux aħna. 

ONOR. KONRAD MIZZI: Jien qiegħed hawnhekk b’wiċċi minn quddiem, quddiem il-poplu Malti u Għawdxi...

ONOR. KAROL AQUILINA:  Se tinqatagħlek xi vina.

ONOR. RYAN CALLUS:  Ikkalma ftit.

ONOR. KONRAD MIZZI:  Jien tlajt fl-2017 b’iktar voti, raħħast il-kontijiet tad-dawl u l-ilma...

ONOR. KAROL AQUILINA: Olè!

ONOR. KONRAD MIZZI: ...għalaqt il-power station tal-Marsa...

ONOR. KAROL AQUILINA: Olè!

ONOR. KONRAD MIZZI: ...għalaqt iċ-ċumnija ta’ Delimara...

ONOR. KAROL AQUILINA: Olè!

ONOR. KONRAD MIZZI: ...dawwart il-performance tal-Enemalta...

ONOR. KAROL AQUILINA: Issa nagħmlulek wave wkoll bħall-istadium.

ONOR. KONRAD MIZZI: ...qtajt l-out of stock medicines li fi żmienkom kontu tgħidu...

ONOR. KAROL AQUILINA: Ftaħt kumpanija l-Panama, ixxaħħamt... Dak li għamilt inti! Ixxaħħamt.

ONOR. KONRAD MIZZI: No. Hawnhekk hawn akkużi ċari. Qed jgħidu li jien ixxaħħamt. Din hija gibda faħxija. Hawnhekk se nitlob ruling lill-Ispeaker...

IĊ-CHAIRPERSON: Itlob li trid.

ONOR. KAROL AQUILINA: Itolbu u jien nipprova li inti korrott. 

ONOR. KONRAD MIZZI: Ma tistgħux tgħidu dawk l-affarijiet, ma tistgħux tagħmlu dawn l-akkużi.

IĊ-CHAIRPERSON: Itlob li trid.

ONOR. KONRAD MIZZI: Inti ma tistax titkellem hekk. Jekk qed twaqqgħu dan id-diskors... Dan il-Kumitat ġibtuh żufjett. Inti m’intix denju li tkun qiegħed hawn ġew.

ONOR. RYAN CALLUS: Aħseb u ara inti!

ONOR. KONRAD MIZZI: Jien denju għax dak li wegħedt, wettaqtu.

IĊ-CHAIRPERSON:  What a joke!

ONOR. RYAN CALLUS: Ikkalma.

ONOR. KONRAD MIZZI: Insulentajt... (Interruzzjonijiet) Dr Fenech Adami, il-lezzjoni l-poplu Malti u Għawdxi tahielek fl-2013, fl-2017, u jekk Alla jrid fl-2022 il-poplu Malti...

IĊ-CHAIRPERSON: Imma int ma tkunx kandidat għax ma jħallukx!

ONOR. KONRAD MIZZI: Jien inkun hemm nivvota bil-qalb kontrikom. 

IĊ-CHAIRPERSON: Se jivvota Labour. M’għandix dubju!

ONOR. KONRAD MIZZI: Biex ma tkunx fil-gvern, biex is-sense of entitlement tiegħek...

IĊ-CHAIRPERSON: L-Onor. Konrad Mizzi se jivvutalkom.  Serrħu raskom. What a joke!

ONOR. GLENN BEDINGFIELD: U bħalu se jivvuaw il-maġġoranza tal-Maltin. 

ONOR. KAROL AQUILINA: Inti se tivvota biex jibqgħu ma jarrestawkx. Għalhekk se tivvota.

ONOR. KONRAD MIZZI: ...li inti royalty, li tista’ tibni fl-ODZ... (Interruzzjonijiet) Għax inti mingħalik li tista’ tagħmel li trid. (Għajjat)

ONOR. RYAN CALLUS: Tajjeb. Konrad Mizzi għadu jħossu parti mil-Labour.

ONOR. KONRAD MIZZI: Jien m’għandix il-privileġġ... Jekk hemm bżonn issir inkjesta fuqi, issir, imma l-Onor. Beppe Fenech Adami, jekk jissemma ismu, b’kumbinazzjoni l-investigazzjonijiet jieqfu, għax huwa royalty!  Għax inti royalty! Għax ir-royalty, his royal highness...

ONOR. RYAN CALLUS: Kemm infakkrek li hawn ġejna nitkellmu fuq l-ElectroGas.

ONOR. KONRAD MIZZI: ...kif issemma, il-Kummissarju tal-Pulizija kien waqaf jinvestiga. Għax inti royalty. Għażiż Beppe Fenech Adami, jekk inti forsi xtaqt pool fl-ODZ...  Il-poplu ma jistax jagħmel pool fl-ODZ, imma inti stajt tagħmilha pool fl-ODZ.

ONOR. RYAN CALLUS: Kemm infakkrek li hawnhekk fuq l-ElectroGas ġejna nitkellmu. Id-domandi aħna nagħmluhom mhux inti.

ONOR. KONRAD MIZZI: Id-domandi għamilhom la nlesti, Onor. Callus.

ONOR. GLENN BEDINGFIELD: Onor. Callus, jiġifieri qed neħodha li d-domandi fuq l-ElectroGas biss se jkunu?

ONOR. RYAN CALLUS: Nagħmluhom fuq kollox. M’għandniex problema aħna.

ONOR. GLENN BEDINGFIELD: Allura anke hu għandu dritt jitkellem fuq kollox!

ONOR. KONRAD MIZZI: Ħa nitkellem fuq Capital One, ħa nitkellem dwar it-traffikar tad-drogi. Ma tistħix! Kif issemma ismek, skont il-gazzetta Malta Today...

IĊ-CHAIRPERSON: X’għandu x’jaqsam!?

ONOR. KONRAD MIZZI: Mhux x’għandu x’jaqsam! Waqfet l-investigazzjoni. Qed nitkellmu fuq drogi li jaħlu l-ħajja tal-Maltin u l-Għawdxin. Inti your royal highness, għax inti royal highness... Kif inti, your royal highness, tiddeċiedi li tagħmel pool fl-ODZ...  John jew Carol jew jien ma nistgħux napplikaw f’ODZ, il-poplu Malti ma jistax, imma inti tista’! 

IĊ-CHAIRPERSON: Qed tgħid il-ħmerijiet.

ONOR. KONRAD MIZZI: Inti tista’!

IĊ-CHAIRPERSON: Wara din it-tantrum, ħalli ngħidlek xi ħaġa. Jien la bżajt minnek u lanqas se nibża’ minnek. Irrapporta fejn trid... (Għajjat) Mur għand l-Ispeaker... Agħmel ksur ta’ privileġġ kemm trid, però jien, fil-konfront tiegħek, minn dak li għedt, ma jien se nirtira xejn. 

ONOR. KONRAD MIZZI: U lanqas jien ma jien se nirtira xejn min-naħa tiegħi dwar il-Capital One, dwar il-villa tiegħek, dwar l-ODZ u dwar l-affarijiet kollha.

IĊ-CHAIRPERSON: Tista’ tkompli. Tista’ tmur tibki għand l-Ispeaker.

ONOR. KONRAD MIZZI: Jekk inti ma tibżax minni, daqshekk ieħor ma nibżax minnek. Għal darba darbtejn għamilna elezzjoni u kaxkarnikom, jiġifieri you never...

IĊ-CHAIRPERSON: It’s not about that. Jien noħroġ b’rasi mgħollija, mhux bħalek.

ONOR. KONRAD MIZZI: Jien b’rasi mgħollija nidħol. Inti, meta timxi...

IĊ-CHAIRPERSON: Jien b’rasi mgħollija nimxi kullimkien.

ONOR. KONRAD MIZZI: Iva!? Itla’ rasek mgħollija mas-Sur Debono!

IĊ-CHAIRPERSON: Jien rasi mgħollija, u inti miċħud minn sħabek.

ONOR. KONRAD MIZZI: Jien qiegħed hawnhekk bis-sapport tal-poplu Malti u Għawdxi.  Tlajt hawnhekk...

IĊ-CHAIRPERSON: Int miċħud minn sħabek, lanqas jafu x’se jagħmlu, u jien kull fejn immur, b’rasi mgħollija.

ONOR. KONRAD MIZZI: Jien tlajt hawnhekk b’rasi mgħollija wkoll. 

IĊ-CHAIRPERSON:  Int miċħud.

ONOR. KONRAD MIZZI:  Kull fejn immur in-nies ikellmuna dwar...

ONOR. RYAN CALLUS: Mela mhux kif jgħidu lilna!

IĊ-CHAIRPERSON: Inti toxic. 
ONOR. KONRAD MIZZI: Toxic inti. Inti u Capital One. Taf x’inhu toxic? Id-droga toxic, li Capital One kienet involuta fiha. Dik toxic. Id-droga. Qed imutu ż-żgħażagħ minħabba fiha. Dik toxic. Miljuni ta’ ewro daħlu f’Capital One...

ONOR. RYAN CALLUS: Toxic €5,000 kuljum ġo kumpanija sigrieta.

ONOR. KONRAD MIZZI: U tgħid li ma taf xejn!  Qed nitkellmu dwar drogi.

ONOR. RYAN CALLUS: €5,000 kuljum toxic ġo kumpanija sigrieta.

ONOR. KONRAD MIZZI: U int se titkellem dwarha!?  Dażgur li m’intix se titkellem dwarha! 

ONOR. KAROL AQUILINA: La issa dħalt f’dan id-dibattitu magħna, ejjew nibdew ftit...

ONOR. KONRAD MIZZI: Le, se nkompli bl-speech. 

DR JEAN PAUL SAMMUT: Inkomplu bil-preżentazzjoni.

ONOR. RYAN CALLUS: Mela m’intix lest? Fadallek?

ONOR. KAROL AQUILINA: Jien naħseb li dan il-Kumitat għandu jagħti ħin għal din il-preżentazzjoni, biex imbagħad nibdew il-mistoqsijiet.

ONOR. GLENN BEDINGFIELD: Ma naqblux. Jekk inħalluh jagħmel id-depożizzjoni tiegħu...

IĊ-CHAIRPERSON: Kemm hemm bżonn se niltaqgħu. Serraħ moħħok.

ONOR. KONRAD MIZZI: Nistgħu nagħmlu sal-11:00p.m. jekk tridu.

ONOR. RYAN CALLUS: Nistgħu nagħmlu sal-Milied jekk trid.

IĊ-CHAIRPERSON: Sal-Milied u wara l-Milied.

ONOR. RYAN CALLUS: Tista’ tiġi kuljum.

ONOR. KONRAD MIZZI: Skont id-dispożizzjoni tiegħi, iva. Għax jien għandi dritt niġi hawnhekk...

ONOR. KAROL AQUILINA: Meta ngħidulek aħna. (Interruzzjonijiet)

IĊ-CHAIRPERSON: Aħna nistgħu nordnawlek. Jekk sħabek ma jibqgħux jipproteġuk, aħna nistgħu nordnawlek tiġi.

ONOR. KONRAD MIZZI: Le, ma tordnali xejn. Onor. Beppe Fenech Adami, your royal highness, inti ma tordnax...

IĊ-CHAIRPERSON: Jekk sħabek ma jibqgħux jipproteġuk, aħna nordnawlek li tiġi...

ONOR. KONRAD MIZZI: Le, aqra l-guidelines, Fenech Adami, u tara li skonthom jien għandi dritt... Jien qiegħed hawnhekk bil-buona volontà tiegħi. Ma tistax. Dik l-email li tajt struzzjonijiet lis-Sinj. Brincat biex tibgħatli ma stajtx tagħmilha. U jien ktibtlek li ma tistax...

IĊ-CHAIRPERSON: Jekk sħabek ma jibqgħux jipproteġuk, aħna nistgħu nordnawlek tiġi.

ONOR. GLENN BEDINGFIELD: Jimporta nkomplu?

ONOR. KONRAD MIZZI: Ma tista’ tordnali xejn. Jien qiegħed hawnhekk bil-buona volontà tiegħi u lest li nkun hawnhekk, mhux illum biss jekk tridu, imma filgħodu, wara nofsinhar u  filgħaxija għal ġimgħatejn sħaħ jekk tridu, your royal highness.

ONOR. RYAN CALLUS: Tajjeb. Biddilt fehemtek wara xahar. Prosit! Rajt id-dawl fit-triq għal Damasku!

IĊ-CHAIRPERSON: Mela ejjew nagħmlu deal. Ġej għal ħafna drabi. 

ONOR. KONRAD MIZZI: Ma jimpurtax.

IĊ-CHAIRPERSON: Ma rridux skużi biex ma tiġix hawnhekk darb’oħra, darb’oħra u  darb’oħra.

ONOR. KONRAD MIZZI: Tinkwetax, niġi kemm hemm bżonn u se niffaċċjak bil-qalb kollha.

IĊ-CHAIRPERSON: Għax inti f’nifs wieħed qed tgħid li ma tiġix iżjed, u f’nifs ieħor qed  tgħid li tiġi kemm hemm bżonn. Jien qed nieħu l-aħħar verżjoni, jiġifieri li ġej kemm hemm bżonn.

ONOR. KONRAD MIZZI: Jien qed ngħidlek li se niġi kemm se bżonn, imma mhux għax tgħidli inti u tordnali; ġej bid-dispożizzjoni tiegħi.

IĊ-CHAIRPERSON: Mela qed tagħti l-kelma tiegħek li ġej kemm-il darba hemm bżonn. 

ONOR. KONRAD MIZZI: Of course.

IĊ-CHAIRPERSON: Tista’ tkompli.

ONOR. KONRAD MIZZI: Iva, ġej kemm-il darba bid-dispożizzjoni tiegħi, imma mhux bl-ordni tiegħek.

IĊ-CHAIRPERSON: Nerġa’ ngħidlek li jekk dan il-Kumitat imur fil-Plenarja jieħu vot biex jordnalek tiġi...

ONOR. JONATHAN ATTARD: Eh mela mhux il-Kumitat!

ONOR. KONRAD MIZZI: Il-Kumitat ma jistax jordna.

IĊ-CHAIRPERSON: Jekk ikun hemm mozzjoni f’dan is-sens, il-Plenarja tista’ tordnalek tiġi.

ONOR. JONATHAN ATTARD: Eh mela l-Plenarja mhux il-Kumitat!

IĊ-CHAIRPERSON: Jekk inti tiddeċiedi li ma tiġix, aħna kollha nistgħu mmorru quddiem il-Plenarja u nordnawlek biex tiġi.
 
ONOR. GLENN BEDINGFIELD: Nistgħu nkomplu? Intom qed twaqqfu milli...

ONOR. KONRAD MIZZI: Irrid ngħid l-aħħar punt. Inti, bħala Chairman ta’ dan il-Kumitat, m’għandekx dritt li lili tobbligani niġi.

IĊ-CHAIRPERSON: Lili ma tordnalix x’nagħmel. Jien nordna hawnhekk mhux inti.

ONOR. KONRAD MIZZI: Ma tordna xejn inti. Jien qiegħed hawnhekk bid-dispożizzjoni tiegħi. 

IĊ-CHAIRPERSON: Qed ngħidlek li jien iċ-Chairman u mhux int. 

ONOR. KONRAD MIZZI: Inti tħobb tordna.

IĊ-CHAIRPERSON: Inti toxic ma jrid imiss miegħek ħadd.

ONOR. KONRAD MIZZI: Fenech Adami jrid jordna, għax il-papà, li għamel lilu nnifsu President, tah sense of entitlement. Għax Fenech Adami huwa royalty u jordna. Għax jien irrid pool fl-ODZ, u nagħmilha!  Għax jien nagħmel li rrid!

ONOR. RYAN CALLUS: Inkomplu? Lest ix-show?

IĊ-CHAIRPERSON: Jien immur b’rasi mgħollija kullimkien.

ONOR. KONRAD MIZZI: Iva, istħi bil-Capital One li kont il-fiduciary tagħhom!

ONOR. RYAN CALLUS: Lestejtu x-show?

ONOR. KONRAD MIZZI: Neħħiha d-daħka minn fuq wiċċek. Fuq drogi qed nitkellmu. Le, rasek mgħollija ma tmurx. Imissek tistħi! U ma tordnax. Is-sense of entitlement jien nieqaflek għalih. (Għajjat)

ONOR. KAROL AQUILINA: Unbelievable! Se tinqagħtalek xi vina jekk tkompli sejjer hekk.

ONOR. RYAN CALLUS:  Ikkalma.

ONOR. KONRAD MIZZI: Inti m’għandekx...ċivili, u lanqas lejn il-poplu Malti u Għawdxi. U l-poplu Malti u Għawdxi għalhekk ċaħadkom, għax intom arroganti. Jien ġejt hawnhekk biex nitkellem, biex nagħmel preżentazzjoni, u għamiltu minn kollox biex itellfu. Inti arroganti u  għandek sense of entitlement. You are an overgrown bully. Tagħmel l-arja għax il-papà poġġik hemmhekk, għax fuq kollox inti avukat tar-raħal... 

IĊ-CHAIRPERSON: Qed tara! Inti bravu!

ONOR. KONRAD MIZZI: Ejjew nitkellmu fuq is-source of wealth tiegħek minn fejn ġibt il-flus. Kellu bżonn it-Tax Commissioner jistaqsik minn fejn ġibt il-flus. (Interruzzjonijiet)

IĊ-CHAIRPERSON:  Meta jrid jista’ jistaqsini.

ONOR. KAROL AQUILINA: Żgur mhux mill-Panama. 

ONOR. RYAN CALLUS: Id-domandi aħna nagħmluhom mhux inti. 

IĊ-CHAIRPERSON: Żgur mhux se jsib kumpaniji l-Panama, jew trusts fi New Zealand, jew ftehimijiet biex nieħu €5,000 kuljum.

ONOR. KONRAD MIZZI: Serraħ rasek li m’hemmx ftehimijiet li qed tgħid inti.

IĊ-CHAIRPERSON: Serraħ moħħok. Għalhekk jien immur b’rasi mgħollija kullimkien u inti toxic.

ONOR. KONRAD MIZZI: Jekk hawn xi ħadd toxic huwa inti, li inti kont involut bħala fiduciary li kellha x’taqsam ma’ Capital One, u dik kienet involuta fid-droga. Id-droga hija toxic. Imissek tistħi! Id-droga hija toxic. Imissek tistħi! 

IĊ-CHAIRPERSON: Qisek energized.

ONOR. KONRAD MIZZI: I am energized. Of course I am energized x’ħin nara lilek quddiemi.  Nibda ngħid: Dawn x’qatt għamlu f’ħajjithom? Biddilna Malta aħna. X’qatt għamiltu intom? One, two, three flimkien. X’għamiltu għall-poplu Malti u Għawdxi!?

ONOR. KAROL AQUILINA: Inti għamilt!

ONOR. KONRAD MIZZI: Semmili achievment wieħed. 

ONOR. RYAN CALLUS: Ħalli ngħidlek x’ma għamilniex aħna. Aħna ma tfaħniex kontijiet sigrieti biex nixxaħħmu. Dak huwa li m’għamilniex aħna.

ONOR. KONRAD MIZZI: X’għamilt inti Beppe Fenech Adami? X’għamilt int Karol Aquilina? X’għamilt inti Ryan Callus? X’għamiltu?

ONOR. KAROL AQUILINA: Għamilna l-ikbar ħaġa: kxifna lilek. Aħna għamilna l-ikbar ħaġa: qbadnik fil-korruzzjoni. Kxifnik tikkorrompi ruħek.

IĊ-CHAIRPERSON: Li għamilna biżżejjed. 
ONOR. KAROL AQUILINA: Aħna kxifna lilek u l-korruzzjoni tiegħek.   L-ikbar ħaġa li stajna nagħmlu għall-pajjiż.

ONOR. KONRAD MIZZI: Mur ikkampja... (Għajjat) Missek tistħi! Jien hawnhekk qed nagħmel stqarrija quddiem dan il-Kumitat, li hawnhekk ġejt mgħajjar korrott, id-drittijiet tiegħi kollha qed jinkisru għax lanqas ħallejtuni nirrispondi l-mistoqsijiet. Għajruni korrott. Qed jippreġudikaw id-drittijiet fundamentali tiegħi...

ONOR. KAROL AQUILINA: Kompli bl-istatement tiegħek.

ONOR. KONRAD MIZZI:  Beppe Fenech Adami u Karol Aquilina, bis-sense of entitilement tagħhom, mingħalihom jistgħu jkunu investigator, prosecutor, judge and jury. M’intix. Mhux billi tak id-dritt il-papà. M’għandekx dritt, Fenech Adami.

IĊ-CHAIRPERSON: What a joke! Qed jidħku bik in-nies.

ONOR. RYAN CALLUS: Lestejtu x-show? Ejjew inkomplu.

ONOR. KONRAD MIZZI: Your royal highness, inti hawnhekk... (Għajjat)

ONOR. JONATHAN ATTARD:  Żomm kontroll Chairman.

ONOR. GLENN BEDINGFIELD: Dan mhux il-mod kif tmexxi l-Kumitat. Titfa’ l-ġebla u taħbi idejk, Mr Chairman!

IĊ-CHAIRPERSON: Qed jgħidulek li m’intix qed iġġib ruħek sewwa. (Interruzzjonijiet)

ONOR. GLENN BEDINGFIELD: Kien qiegħed jiddeponi. Ilkom tgħidu... Ejjew ħa nkomplu. Mexxi dan il-Kumitat b’serjetà, Mr Chairman. Ipprova żomm il-pożizzjoni partiġġjana tiegħek ‘il bogħod mill-mod ta’ kif tippresjedi dan il-Kumitat, u ejja ħa nkomplu.

ONOR. KONRAD MIZZI: X’imparzjalità?

ONOR. GLENN BEDINGFIELD:  Ilkom tgħidu li għandkom 150 mistoqsija ma nafx kemm!  Ejjew ħa nkomplu! 

ONOR. RYAN CALLUS: Però, Onor. Bedingfield, saru akkużi min-naħa tas-Sur Mizzi. Jien nifhem li ċ-Chairman għandu dritt jirribatti.

ONOR. JONATHAN ATTARD:  Saru akkużi miż-żewġ naħat.

ONOR. GLENN BEDINGFIELD: Però lanqas għandu dritt jinstiga.

IĊ-CHAIRPERSON: Onor. Mizzi, kompli bid-depożizzjoni tiegħek.

ONOR. GLENN BEDINGFIELD: Hekk mela!

ONOR. KONRAD MIZZI: Jien se nkompli bid-depożizzjoni tiegħi, però se ngħid biċ-ċar li intom hawnhekk għamiltu xebgħa akkużi...

IĊ-CHAIRPERSON: Agħmel li għandek tagħmel. No problem. F’liema forum trid. Diġà għedtlek x’inhi l-opinjoni tiegħi fuqek.

ONOR. KONRAD MIZZI: Ieqaf tkellem. Inti ġejt hawnhekk, għamilt circus minn dan il-post, akkużajtni u diġà għamilt ġudizzju fuqi minn qabel.

IĊ-CHAIRPERSON: Agħmel li trid. Għandek xi rimedju? Mur ħudu.

ONOR. KONRAD MIZZI: M’għandekx il-moral authority biex tagħmel dak li għamilt inti. 

IĊ-CHAIRPERSON:  Agħmel li trid.

ONOR. JONATHAN ATTARD: Ieqaf instiga, Chairman, u ħallih ikompli d-depożizzjoni tiegħu!

ONOR. KONRAD MIZZI: Control yourself. Inti hawnhekk ġejt tiksirli d-drittijiet tiegħi. Diġà ġġudikajtni. This is very, very serious. Hawnhekk l-ogħla istituzzjoni tal-pajjiż...

ONOR. KAROL AQUILINA: Aħna m’għandniex obbligu nkunu imparzjali. 

ONOR. KONRAD MIZZI: Inti mhux ma kontx imparzjali, imma akkużajtni b’affarijiet li mhumiex minnhom.

ONOR. GLENN BEDINGFIELD: Tridu toqogħdu titgħajru u ma tagħmlu xejn. Imbasta tmorru tħabbtu fuq sidirkom li tridu tkunu tafu l-verità, u li għandkom 150 u ma nafx kemm-il mistoqsija! Ejja ħa nimxu, ħalli imbagħad isiru l-mistoqsijiet. Se noqogħdu b’dawn il-ħafna cross debates! Ejjew ħa nkomplu.

IĊ-CHAIRPERSON:  Kompli, Onor. Mizzi.

ONOR. KONRAD MIZZI: Konna wasalna meta ppreżentajna l-proġett tal-enerġija, wara l-elezzjoni, biex inraħħsu l-kontijiet tad-dawl u l-ilma, fejn kienu qalulna li hija gimmick u li kienet Alice in Wonderland. Għajjartuna li konna kontra l-interconnector meta aħna ddikjarajna mill-bidu li l-interconnector kien dejjem parti mill-pjan sabiex aħna jkollna energy mix. Tant konna ċerti li l-interconnector kien parti mill-energy mix, li aħna konna l-Gvern li fil-fatt wettaqnih. Konna aħna l-Gvern li ġibna l-permessi, għax intom ma kontux kapaċi ġġibu l-permessi. Tant kien parti mill-pjanijiet tagħna, li kien Gvern Laburista li attwalment implimentah u attwah. Aħna konna ċerti li nistgħu nagħmlu din il-bidla, u għamilniha l-bidla. Konna ċerti li nistgħu nassiguraw ħajja aħjar għall-Maltin u l-Għawdxin permezz ta’ pjan tal-enerġija. Iva, konna ċerti li se nraħħsu l-kontijiet tad-dawl u l-ilma kif wegħedna, allavolja Dr Gonzi dak iż-żmien kien qalilna li huwa impossibbli li traħħas il-kontijiet tad-dawl u l-ilma. Għadni niftakar l-ewwel laqgħa, li diġà semmejt, mas-Segretarju Permanenti tal-Finanzi – se jkolli nirrepeti għax telliftuli l-flow – li kien ippreżentali rapport tal-KPMG li kien juri li t-tariffi kellhom bżonn jogħlew. Dik kienet il-pożizzjoni ta’ Gvern Nazzjonalista dak iż-żmien; kontu terġgħu tgħollu t-tariffi tad-dawl u l-ilma. Aħna għamilna bil-kontra u raħħasnihom. Dawn huma fatti. Dak li ħaddieħor kien qal li huwa impossibbli, għalina kien possibbli, għamilnih, u sar. F’inqas minn erba’ snin il-Ministeru li mexxejt jien, flimkien mal-leadership mill-aqwa li kien hemm f’Enemalta, irnexxilna nimplimentaw b’suċċess numru ta’ inizjattivi li bidlu ta’ taħt fuq is-settur tal-enerġija, li kif tlajna kien falliment, u  accelerated  start  lill-ekonomija ta’ pajjiż. U hekk għamilna. Fil-fatt f’Marzu 2014 fil-Parlament ħabbarna li raħħasna l-kontijiet tad-dawl u l-ilma across the board għall-familji kollha, filwaqt li sena wara raħħasna l-kontijiet tad-dawl u l-ilma għan-negozji. Dan ifisser iktar minn €80 miljun fis-sena traħħis lill-familji. Lill-poplu Malti u Għawdxi tajnih €80 miljun fis-sena.

ONOR. RYAN CALLUS: Mela nofs kemm iffrankajt taxxa lil ElectroGas. Għax €40 miljun...
ONOR. GLENN BEDINGFIELD: Onor. Callus ħa nerġgħu nibdew!? 

IĊ-CHAIRPERSON: Kompli. 

ONOR. KONRAD MIZZI: Tajjeb ngħid li t-€80 miljun traħħis kien għal kull sena, jiġifieri sas-sena l-oħra,  aħna tajna lura lill-poplu Malti u Għawdxi €560 miljun. Intom, dawn il-flus qabel kontu tagħtuhom lid-dealers taż-żejt. Dik hi l-verità. Aħna tajnihom lura lill-ekonomija tal-pajjiż. Dawk il-€560 miljun fissru li kien hemm familja li kellha kont ta’ €400 li ġiehom €300 u l-25% roħs kien implimentat across the board. Dan kien fisser nifs ġdid għall-ekonomija hekk kif il-familji seta’ jkollhom aktar flus fil-but u bdew jinvestu fl-edukazzjoni ta’ wliedhom, in-negozjanti bdew iħarrġu lill-ħaddiema u jimpjegaw lin-nies u lanqas bdew isibu biżżejjed ħaddiema, bdew jinvestu fir-refurbishment tal-lukandi, u bdew jinvestu f’impjanti ġodda fil-fabbriki tagħhom.  Dan ħoloq il-miraklu ekonomiku li rajna – xi ħaġa li intom ma kontux kapaċi tagħmlu – mingħajr ma ħloqna austerity. Dik kienet in-new way of thinking. 

Nixtieq nieħu din l-opportunità biex issa nispjega wkoll il-financial turnaround ta’ Enemalta għax l-Enemalta kienet fi stat diżastruż fi żmien Gvern Nazzjonalista; ħallewha tirreġistra telf sena wara sena u tkun fix-xifer ta’ falliment. Flimkien mat-team tiegħi ħdimna bla nifs biex nattiraw investiment strateġiku għall-kumpanija u fil-fatt hekk ġara u Enemalta attirat investiment ta’ €350 miljun għal terz tal-kumpanija.  Din kienet l-istess kumpanija li Gvern Nazzjonalista taha valur ta’ €1, l-istess kumpanija li kellha €1 biljun dejn, l-istess kumpanija li Gvern Nazzjonalista ġabha mażżra m’għonq l-ekonomija tal-pajjiż. Attirajna l-ikbar investiment barrani li qatt sar f’din il-kumpanija, dak li vvalutajtu intom għal 30c, aħna ġibna €350 miljun għalih. B’hekk jiena kburi. Fejn in-Nazzjonalisti qatgħu qalbhom, aħna tajna t-tama. Fejn in-Nazzjonalisti kissru, aħna bnejna u ħloqna l-ġid. L-isbaħ aspett ta’ dan l-investiment  kien il-fatt li se jindirizza direttament il-problemi li ħalla Gvern Nazzjonalista warajh li nvesta f’impjant ieħor li jaħdem bl-HFO. 

ONOR. KAROL AQUILINA: ...€5,000 kuljum. 

ONOR. KONRAD MIZZI: Dan l-investiment fisser li dan l-istess impjant inqaleb sabiex jaħdem bil-gass naturali li kien se jiġi supplied mill-proġett il-ġdid tal-gass u l-enerġija, impjant li permezz ta’ investiment barrani ma baqax imarrad lill-poplu Malti u Għawdxi. Dan mhux investiment li għamel il-Gvern, imma investiment li għamlu konsorzju barrani u Malti. Mhux ta’ b’xejn li l-Gvern Nazzjonalista kien daqshekk kontra dan il-proġett, u mhux ta’ b’xejn ma ridtux u għamiltu minn kollox biex ittellfu.  U dawn  ir-riżultati m’iniex qed ngħidhom jien, ma qalhomx il-Gvern ta’ dak iż-żmien, iżda qaluhom l-credit rating agencies internazzjonali li tejbu l-credit ratings tal-Enemalta għal seba’ darbiet wara xulxin. Kellna seven upgrades, waħda wara l-oħra, mill-credit rating agencies internazzjonali. U wara li żdiedu r-ratings tal-Enemalta żdied ukoll il-credit rating tal-pajjiż, u b’hekk bdejna nieħdu r-ruħ bħala pajjiż. Dan kien il-vantaġġ li ġabet magħha din il-qalba għall-gass b’dan il-proġett. Il-qalba għall-gass kien proġett li kien imfaħħar minn Moody’s, minn Standards & Poor’s, minn Fitch, mill-IMF, mill-World Bank, u mill-Kummissjoni Ewropea. Tajjeb infakkru li wara ħafna snin ta’ country specific recommendations dwar is-settur tal-enerġija l-Kummissjoni Eworpea faħħret ir-riformi li għamilna u neħħiet il-country specific recommendations fuq dan is-settur; neħħiethom u ma baqgħetx sena wara oħra tgħidilna li din kienet mażżra m’għonqna. Qalulna: prosit, indirizzajtuhom, issa ħarsu lejn affarijiet oħra. 

Il-proġett tal-power station u tal-infrastruttura tal-gass kienu essenzjali biex inwettqu l-għeluq tal-power station tal-Marsa kif ukoll l-għeluq tal-aktar impjant antik li kien hemm Delimara u t-tneħħija taċ-ċumnija sinonima man-nies tan-nofsinhar ta’ Malta bħala ċ-ċumnija tat-tniġġiż. Dik li kienet iċ-ċumnija tat-tniġġiż, li bnejtu intom fl-1989 u l-1990, sparixxiet. 

ONOR. RYAN CALLUS:  Minflokha issa hemm erba’.

ONOR. KONRAD MIZZI:  Dik li kien hemm saret minn Ministru Nazzjonalista li, għal xi raġuni, skont l-Iswiss Leaks, sabulu miljuni fil-kont tiegħu. Saret magisterial inquiry fuq dan? Il-Kummissarju ħa passi dwar dan? Dan kien l-ewwel proġett tal-Gvern Nazzjonalista fl-enerġija. 

IĊ-CHAIRPERSON: Int se tagħti parir lill-Kummissarju tal-Pulizja biex jinvestiga!? 

ONOR. KONRAD MIZZI: Dażgur inti tgħattilu għax dan sar fi żmien missierek! Dażgur li tgħattilu! Miljuni sabulu lill-Ministru tagħkom. 

ONOR. KAROL AQUILINA: Li ħallielu missieru fil-wirt. 

ONOR. KONRAD MIZZI: Le, mhux għal Dr Gatt qed ngħid. Qed ngħid għal Delimara 1. Miljuni sabulu. 

ONOR. KAROL AQUILINA: Li ħallielu missieru fil-wirt meta kien għadu tifel għax tilef lill-missieru żgħir. 

ONOR. KONRAD MIZZI: Le, miljuni sabu!  Wieħed fuq l-istess distrett. Fuq dak ma kontx tipprotesta u teħdilhom il-kafé u l-croissants! 

ONOR. KAROL AQUILINA: Fuqek nipprotestaw aħna għax lilek ċħadna aħna!

ONOR. GLENN BEDINGFIELD: Dan kien jafu.

ONOR. KONRAD MIZZI:  Iva, lil dan kien jafu.
 
ONOR. RYAN CALLUS: Glenn u Konrad qed jaqblu.  Prosit! 

ONOR. KONRAD MIZZI:  Qed taqbel?

ONOR. RYAN CALLUS:  Le, ma jien qed naqbel xejn.  Id-domandi jien nagħmilhom mhux inti. Meta nkun minflokok inwieġeb jien, imma issa l-mistoqsijiet jien nagħmilhom mhux inti. 

ONOR. KONRAD MIZZI: Milli nista’ nifhem l-Onor. Callus qed jaqbel li persuna li jkollha l-miljuni ta’ ewro li jinkixfu minn Swiss Leaks m’għandux jiġi nvestigat.  Jaqbel miegħu għax tal-partit tiegħu! 

ONOR. RYAN CALLUS: Unbelievable! Taf x’inhi d-differenza bejni u bejnek? Li inti għandek kontijiet sigrieti tal-korruzzjoni u jien m’għandix. Dak li m’għandix jien. 

IĊ-CHAIRPERSON:  Għedilna xi ħaġa fuq il-Panama Papers issa.

ONOR. KONRAD MIZZI: Jien m’għandi l-ebda kontijiet sigrieti tal-korruzzjoni. (Għajjat) 

IĊ-CHAIRPERSON:  Inqbadt.  Qabduk.

ONOR. KAROL AQUILINA: Ġietek ħażina. 

ONOR. RYAN CALLUS: Għandna l-provi aħna ta’ dan, u għalhekk jien nimxi b’rasi mgħollija, mhux bħalek tistħi tiġi hawn. Kellek bżonn nadif daqsi inti!  Kellek bżonn! 

ONOR. KONRAD MIZZI: Kelli bżonn kont daqsek meta inti qatt m’għamilt xejn f’ħajtek!? Qatt m’għamilt xejn! La qatt raħħast il-kontijiet, la qatt għamilt turnaround tal-ekonomija... 

ONOR. RYAN CALLUS: Il-fatt li ġibniek hawnhekk u qed nagħmlulek dawn il-mistoqsijiet,  ifisser li qed nagħmel ix-xogħol li n-nies eleġġewni biex nagħmel. (Interruzzjonijiet) 

IĊ-CHAIRPERSON: Onor. Konrad Mizzi, tista’ tkompli bid-depożizzjoni tiegħek u mhux toqgħod twerżaq u tgħajjat kull darba. 

ONOR. KONRAD MIZZI: Jekk tħalluni nirrispondi, nirrispondi. 

IĊ-CHAIRPERSON: Kif insemmulek il-kontijiet fil-Panama... 

ONOR. RYAN CALLUS: Li aħna kxifnik bil-korruzzjoni diġà biżżejjed. 

ONOR. KONRAD MIZZI: Ħa nkompli ħalli nneħħi l-ismirk minn fuq wiċċ Fenech Adami, għax his royal highness... 

ONOR. RYAN CALLUS: Meta jkun dahru mal-ħajt ibiddel is-suġġett! 

ONOR. GLENN BEDINGFIELD: Ejja ħa nkomplu. Onor. Callus, rażżan ftit ilsienek! 

ONOR. RYAN CALLUS:  Qed inwieġeb jien. Ma rridx inwieġeb!

IĊ-CHAIRPERSON: Lill-Onor. Callus għedtlu li qatt m’għamel xejn f’ħajtu u hu qallek li hu żgur ma fetaħx kontijiet fil-Panama. Issa kompli.

ONOR. KONRAD MIZZI:  Le, beda hu.  Ipprovoka hu u jien irrispondejt.

IĊ-CHAIRPERSON:  Touchy.

ONOR. KONRAD MIZZI:  Jien qatt ma pprovokajt.

ONOR. KAROL AQUILINA: Ma tistax tmissek lilek! 

ONOR. KONRAD MIZZI: Żgur mhux se naċċetta li tmissni inti. Żomm ‘il bogħod. 

ONOR. KAROL AQUILINA: Ibqa’ ċert li ma rridx immissek. Apparti li jekk immissek nitħammeġ daqskemm għandek... 

ONOR. KONRAD MIZZI:  U mhux hekk!

IĊ-CHAIRPERSON: Qed tidher veru seren! Ibqa’ seren kif int. Ejjew ħalli nkomplu. 

ONOR. KONRAD MIZZI: Għalhekk, sabiex pajjiżna jista’ jimxi ‘l quddiem ridna nibnu impjant ġdid li jaħdem bil-gass filwaqt li nassiguraw provvista ta’ gass naturali għal pajjiżna. Għalhekk ħriġna sejħa pubblika għal impjant ġdid fuq livell internazzjonali għal dawk interessati fil-bini tal-impjant u l-operat tiegħu. Għadni niftakar qisu lbieraħ inħabbar dan waqt konferenza ġenerali annwali tal-Istitut tal-Enerġija Sostenibbli fi ħdan l-Università ta’ Malta. Wara li ħarġet din is-sejħa u ntrebħet minn ElectroGas, liema proċess tal-għażla kien wieħed mill-aktar sofistikat u trasparenti – kif fil-fatt qal l-Awditur u aktar tard nikkwotah –  li qatt sar f’pajjiżna – żgur li ma kienx xi proċess bħal ta’ BWSC, li jkollna ċans nitkellmu dwaru aktar tard  – illum qegħdin hawnhekk niddiskutu r-rapport tal-Awditur dwar dan. Iżda, qabel ma nidħol fil-punti tekniċi, xtaqt nelenka l-benefiċċji ta’ dan il-proġett, li hemm ħafna minnhom. 

L-ewwel nett, permezz ta’ dan il-proġett assigurajna darba għal dejjem li pajjiżna seta’ jaħdem bil-gass naturali u ma jibqax dipendenti fuq l-HFO, l-aktar żejt li jniġġeż. Permezz ta’ dan il-proġett stajna nagħlqu darba għal dejjem l-impjant antik ta’ Delimara 1, li kien iħammeġ, kif ukoll dak tal-Marsa, li kien ilu jopera għal 60 sena. Il-Gvern Nazzjonalista kien ilu jwiegħed li jagħlaqhom għal 15-il sena u m’għalaqahomx. Permezz ta’ dan il-proġett il-Maltin setgħu jgawdu minn arja aktar nadifa, u kien l-ikbar proġett li ta benefiċċji ambjentali għal pajjiżna, u se nelenkahom. Naqqasna l-carbon emissions bi 33%, tnaqqsu n-NOx  NO2 b’79%, u s-sulphur naqas b’99.9%. Il-verità hi li dan huwa l-akbar proġett ambjentali li qatt ra pajjiżna. U għalhekk li kulħadd, anke fil-planning permission, ivvota favur dan il-proġett ħlief għar-rappreżentant tal-Partit Nazzjonalista.  Anke l-NGOs ivvutaw favur dan il-proġett. Dan il-proġett fisser li pajjiżna, għall-ewwel darba, kellu energy mix, jiġifieri seta’ jagħżel li jixtri l-enerġija minn sorsi differenti, inkluż mill-interconnector. Assigurajna li permezz ta’ dan il-proġett il-prezzijiet tal-elettriku ta’ pajjiżna jibqgħu baxxi, konsistenti u sostenibbli, u li permezz tagħhom stajna nkomplu nilqgħu għall-għanijiet tagħna bħala pajjiż u b’hekk nikbru, mhux biss ekonomikament imma anke soċjalment. Infakkar ukoll, għal darb’oħra, li kulħadd, inkluż l-NGOs, ivvutaw favur dan il-permess. Intom biss ivvutajtu kontra. 

Meta kont Ministru, permezz tal-qagħda finanzjarja mtejba tagħha, Enemalta setgħet tinvesti fid-distribution network, u fil-fatt investejna €80 miljun fid-distribution network. Dan ma setax isir fi żmien il-Gvern Nazzjonalista għax Enemalta kienet cash strapped, il-flus kienu jmorru għand l-oil traders. Sabiex inkomplu nistabbilixxu u nqajmu l-investiment f’sorsi rinovabbli nidejna skemi ġodda u aktar inċentivi, fejn irnexxielna ntellgħu x-share tal-persentaġġ tal-ġenerazzjoni tal-elettriku ta’ pajjiżna minn 1% għal 7% f’erba’ snin. Fi żmien Gvern Nazzjonalista x-share tar-renewable energy kienet biss 1%, kontu biss se tagħmlu proġett, li mbagħad twaqqaf, li l-unit cost tiegħu kien se jkun xi 24c biex tgħollu l-kontijiet. Irnexxielna nimplimentaw kull ħaġa li l-Partit Nazzjonalista qal li mhijiex possibbli. 

Dak iż-żmien l-Oppożizzjoni Nazzjonalista ntilfet f’paniku hekk kif Alice in Wonderland saret realtà. Bdew joħorġu argumenti bażwin li ma jagħmlux sens. Il-Partit Nazzjonalista dak iż-żmien kien qal li l-interconnector m’aħniex nużawh, imbagħad f’daqqa waħda qalu li raħħasna l-kontijiet permezz tal-interconnector. Konsistenza ta’ xejn! Dawn l-istess nies li qalulna li l-kontijiet ma jistgħux jorħsu. Xi tgerfix!  Bil-mod kif roħsu l-kontijiet fisser li aktar minn €560 miljun, sal-2020, marru lura fil-bwiet tal-poplu Malti u Għawdxi. Dan apparti l-fatt li fl-2015 Enemalta bdiet taqla’ madwar €40 miljun fis-sena, jiġifieri minn telf ta’ €100 miljun bdiet taqla’ €40 miljun; raħħasna l-kontijiet u d-dejn inqata’ bin-nofs. 

IĊ-CHAIRPERSON: Bħall-Air Malta. 

ONOR. KONRAD MIZZI: Fil-fatt, qtajna d-dejn, li Gvern Nazzjonalista qatt ma ħallas, ta’ Delimara 1 li nbniet fl-1989. 

ONOR. RYAN CALLUS: Id-dejn ta’ Enemalta tal-2020 rajtu, jew ħarablek? 

ONOR. KONRAD MIZZI: Qatt mna ħallastu d-dejn tal-1989 tal-power station ta’ Delimara 1. Dak ħallasnieh aħna. 

IĊ-CHAIRPERSON: Dan is-suċċess bħal ta’ Air Malta. Hux? 

ONOR. KONRAD MIZZI Għajjatli session oħra dwar Air Malta u nistgħu nagħmlu jumejn nitkellmu fuqha. 

ONOR. RYAN CALLUS: Kollox stilla ħallejt inti! 

ONOR. KONRAD MIZZI: Iva. Ħa ngħidlek x’għamilt jien għax qed taqbeż fuq l-Air Malta. Ngħidlek li meta dħalt jien bħala Ministru kien hemm 4.7 miljun passiġġier fl-ajruport, u meta tlaqt kien hemm 7 miljun passiġġier. Dawn kienu r-riżultati. Int x’qatt għamilt, Sur Ryan Callus? 

ONOR. RYAN CALLUS: Ma ftaħtx kumpanija l-Panama.  Diġà għedtlek. 

ONOR. KONRAD MIZZI: Dwar achievements nistgħu nitkellmu kemm trid. 

ONOR. RYAN CALLUS: Achievements tagħmilhom b’mod sew mhux achievements korrotti. 

ONOR. KONRAD MIZZI: Ma kelli l-ebda achievements korrotti. Ġid għamilt jien. 

ONOR. RYAN CALLUS: Ħadd  ma jemmnek hemm barra.  Lanqas l-ikbar Laburist ma jemmnek. 

ONOR. KONRAD MIZZI:  Ġid għamilna. 

ONOR. KAROL AQUILINA: Daħħalthom fil-but! 

ONOR. KONRAD MIZZI: Nerġa’ ngħid, iva, mhux biss il-Laburisti imma anke n-Nazzjonalisti jemmnuna  li l-kontijiet naqqasnihom b’€560 miljun. Dawn ġew audited... 

ONOR. RYAN CALLUS: Staqsihom x’irċevew dan s-sajf. Naħseb li m’għadekx tagħmel house visits int. 

IĊ-CHAIRPERSON: Onorevoli, serraħ moħħok li ma jemmnek ħadd, la l-Laburisti u lanqas in-Nazzjonalisti.  Ħadd ma jemmnek. Ġej li jemmnuk in-Nazzjonalisti!  Lanqas sħabek hawnhekk ma jemmnuk. 

ONOR. KONRAD MIZZI: Lanqas trid tagħtini ċans nitkellem.  Qed twaqqafni l-ħin kollu. Dan apparti mill-fatt li l-Gvern ma baqax jagħti sussidju lil Enemalta. Fi żmienkom Enemalta kienet tieħu sussidju mingħand il-Gvern, u aħna dan waqqafnih. Dawn il-flus setgħu jintnefqu f’aktar learning support assistants, f’aktar teachers, f’aktar nurses, f’aktar frontline services, u f’aktar servizzi soċjali. Ara inti kellek aktar flus fil-but u għamilt pool fl-ODZ! Prosit! Iva, dan il-proġett kien il-pedament tal-ġid kbir li għamel il-Partit Laburista fil-gvern wara l-2013. 

In-Nazzjonalisti qalu li l-policy tagħhom hija li jinxtara fuel mill-orħos sors. Allura x’kienu se jagħmlu? Kienu se jixtru l-faħam? Għax dak l-orħos sors. Dawn ma kienu konsistenti xejn. Dawn huma l-istess nies li fi żmienhom kienu jixegħlu kollox at all cost, jiġifieri jixegħlu l-impjanti kollha għax ma kellhomx biżżejjed impjanti għax ma nvestewx, il-power stations tal-Marsa u ta’ Delimara kienu qed jaqgħu biċċiet.  Kienu jixegħlu l-magni tal-cancer. Dak li kienu jagħmlu, jiġu jitmellħu minn kollox. Qalulna li aħna ma rridux nintrabtu li nixtru mill-orħos sors. X’kien se jiġri meta ma kienx se jkun hawn liquefied natural gas (LNG) available fis-suq bħalma hawn issa? Konna nixegħlu bl-HFO? Aħna għandna a long term LNG agreement li permezz tiegħu llum il-poplu Malti u Għawdxi għandu benefiċċji kbar, u se jkolli ċans nagħti preżentazzjoni u figuri dwar dan. Illum kulħadd jista’ jiftaħar bl-LNG agreement li għandna għax għandna prezzijiet raġonevoli rħas compared mal-Ewropa fejn il-prezzijiet huma ħames darbiet aktar.  Dan huwa fatt li ħadd ma jista’ jmerih.  Din hija r-realtà. Huma kienu jixegħlu bl-HFO u jmardu lill-pajjiż. Dak għidulhom lin-nies. Dak hu li wettaqtu intom. 

Qalulna li l-power station ta’ BWSC saret biex tinqaleb għall-gass. Mela għalfejn ma saritx dual-fired mill-ewwel u konna niffrankaw €50 miljun li ħallsu lill-investitur barrani? Il-BWSC saret biex tibqgħu tixegħlu biż-żejt biex jibqgħu jieħdu l-flus l-oil traders, u nafu għalefen. Paniku kbir kellhom u mhux ta’ b’xejn dan il-proġett riedu jkissruh from the very beginning, u mhux ta’ b’xejn ma jaħfrilniex talli permezz tat-trasformazzjoni li saret fl-2013 il-Partit Nazzjonalista tkisser u llum il-ġurnata għadhom mifrudin u ma jistgħux jieħdu r-ruħ. U l-akbar paniku mhux għalhekk biss kien. L-akbar paniku kien ġej mill-fatt li l-Partit Nazzjonalista biss ikkritika dan il-proġett. Anke l-Kummissjoni Ewropea faħħret u kkonfermat dan il-proġett. Dan il-proġett fisser 25% roħs fil-kontijiet tad-dawl u l-ilma għall-poplu Malti u għan-negozjanti, prezzijiet tal-elettriku stabbli għal numru ta’ snin, għeluq darba għal dejjem tal-power stations antiki li f’pajjiżna kienu jaħdmu l-iktar żejt li jniġġeż u jikkawżaw mard respiratorju fin-nofsinhar ta’ pajjiżna, u twaqqigħ taċ-ċumnija ta’ Delimara, prezzijiet orħos u stabbli, energy mix u flessibilità, sigurtà fil-provvista tal-enerġija, u iktar arja nadifa. 

Tajjeb ngħidu wkoll li tul dawn l-aħħar snin il-prezzijiet tal-elettriku żdiedu bil-kbir fl-Ewropa. Din is-sena l-prezzijiet żdiedu b’mod fenomenali u ħafna ċittadini fl-Ewropa qegħdin ibatu. Tafu u rajtu l-prezzijiet fi Spanja kif inhuma, fl-Ingilterra l-anzjani ma jistgħux isaħħnu d-djar tagħhom, żdiedu l-kontijiet bi 30%, 40% u anke 50%, però grazzi għall-ħidma tal-Gvern u ta’ dan il-proġett, dan ma seħħx f’Malta u għadna qed ingawdu minn prezzijiet stabbli tal-enerġija. Fil-fatt, iva, għandna biex niftaħru għax pajjiżna għandu l-orħos elettriku fil-Euro zone, meta taħt Gvern Nazzjonalista kellna l-ogħla tariffi fl-Ewropa. Mela qabel kellna l-ogħla tariffi fl-Ewropa, u illum għandna l-orħos tariffi fil-Euro zone. U dan ma jista’ jmerih ħadd. Kieku s-sistema tas-surcharge tan-Nazzjonalisti għadha fis-seħħ, it-tariffi llum żdiedu b’ħames darbiet, jiġifieri 500%, minħabba li żdiedu l-prezzijiet tal-fuels. Din hija l-verità. U se jkolli ċ-ċans nitkellem dwar prezzijiet tal-gass fil-qafas tal-kuntratt u dak li qal l-Awditur Ġenerali. 

Illum qegħdin hawnhekk sabiex niddiskutu r-rapport tal-Awditur Ġenerali dwar il-kuntratt ta’ ElectroGas u dwar il-mod kif ingħata. Ma jimpurtax. Se niddiskutuh, u lest li niddiskutu kull paġna ta’ dan ir-rapport. Jien qiegħed hawn għad-dispożizzjoni tal-Kumitat, iżda ejjew ma nkunux ipokriti. Hawnhekk kien hawn min għajjarni chicken, u jien nistiednu jmur quddiem min dak iż-żmien kien Ministru taħt Gvern Nazzjonalista u fil-PAC kien ivvota biex ma jitilgħux ix-xhieda jixhdu fil-każ ta’ BWSC. Dan huwa fatt. Gvern Nazzjonalista dak iż-żmien  kien waqqaf milli jitilgħu xhieda quddiem il-PAC. Jien tlajt, imma x-xhieda li dak iż-żmien rieduhom jitilgħu quddiem il-PAC ma telgħux. Hawnhekk għandi estratt minn ġurnal fejn jgħid li Ministru dak iż-żmien “says no to summoning witnesses by the Public Accounts Committee”. Kien talbu ruling mingħand l-Ispeaker u ma telgħux. Ix-xhieda ma kenux telgħu. Din hija l-verità. Jien qiegħed hawn għad-dispożizzjoni tagħkom. Se tgħajjruh chicken lil dak il-Ministru issa? Insejtuh dak iż-żmien? Tiftakru x’kien ġara dak iż-żmien? Oxxenitajiet kbar kien hemm dak iż-żmien. U l-Awditur Ġenerali kien semmihom ukoll. Tajjeb ngħid ukoll li dak iż-żmien il-Membri Nazzjonalisti fuq il-PAC kienu vvutaw biex dawn ix-xhieda ma jitilgħux. Waqqaftu n-nies milli jixhdu. Intom waqqaftuhom! Dan kien ġie kkonfermat minn ruling tal-Ispeaker Michaal Frendo. Insejtu wkoll naħseb, u tajjeb li nfakkrukom ukoll... Għax titkellmu fuq ir-rule of law, u l-principles u l-virtuous u l-righteous, qiskom qed titkellmu mill-antik testment, u nsejtu li fl-2014 Simon Busuttil kien irrifjuta jitla’ quddiem kumitat ieħor parlamentari tal-privileġġi, u dak iż-żmien kontu ta’ forċina għalih u ma deherx. Hawnhekk għandi kopja tal-ġurnal Times of Malta fejn jingħad li “Busuttil won’t testify before the Privileges Committee”. Irrifjuta.

IĊ-CHAIRPERSON: Taf li dak mhuwiex il-Public Accounts Committee.

ONOR. KONRAD MIZZI: Jien semmejt żewġ kumitati: il-PAC fejn il-Ministru dak iż-żmien kien ivvota biex ma jitilgħux xhieda...

IĊ-CHAIRPERSON: Qed titkellem fuq il-ħass u l-qarabagħli.  Mhux l-istess ħaġa. 

ONOR. KONRAD MIZZI: Le, qed nitkellem fuq kollox. Qed nitkellem fuq il-prinċipji. Il-prinċipju huwa li l-Partit Nazzjonalista kien waqqaf xhieda milli jitilgħu, u Dr Simon Busuttil ma kienx tela’ quddiem il-Privileges Committee u intom dak iż-żmien tajtuh l-appoġġ biex ma jixhedx.

IĊ-CHAIRPERSON: Dik hija d-differenza bejn dak il-kumitat u l-PAC. Il-PAC huwa kumitat differenti mill-kumitati l-oħra kollha.

ONOR. KONRAD MIZZI: Tajjeb, mela għandek raġun, imma fil-PAC, meta kien qed jiddiskuti l-BWSC, Ministru Nazzjonalista ta’ dak iż-żmien kien qal li ma jridx li jitilgħu jixhdu ċerti xhieda, kien hemm vot li għadda four against three, l-Oppożizzjoni...

IĊ-CHAIRPERSON: Il-ministri kollha li tħarrku biex jidhru quddiem dan il-Kumitat dejjem telgħu jixhdu...

ONOR. KONRAD MIZZI: Le, waqqaftu numru ta’ xhieda. Hawn l-artiklu ta’ Malta Today.

IĊ-CHAIRPERSON: ...u inti biex ġejt illum għamilt ħames ġimgħat tilgħab.

ONOR. KONRAD MIZZI: Waqqaftu x-xhieda milli jitilgħu. Huwa importanti li mhux one way traffic, li tgħidu tagħkom biss, imma ngħidu tagħna wkoll.

IĊ-CHAIRPERSON: Speċi għax dawk għamlu ħażin, jien għamilt bħalhom!

ONOR. KONRAD MIZZI: Le, jiena mxejt skont id-drittijiet tiegħi. Jien imxejt skont il-guidelines tal-PAC.  U kif diġà fakkartek inti ma kellekx dritt tieħu azzjoni kontrija għal dik ir-raġuni.

Tiftakru wkoll – qed nitkellmu dwar BWSC – li l-Awditur Ġenerali kien ġibdilkom l-attenzjoni li f’nofs tendering process kontu bdiltu l-liġi b’mod li effettwat il-proċess ta’ evalwazzjoni. Taf xi tfisser din? Tfisser li saru bidliet maġġuri fit-technical specifications għax bidlu l-liġi, u min kien l-ewwel ma baqax l-ewwel, u min kien iktar wara ġie l-ewwel. Biddiltu l-liġi u tajtu t-tender lil min ridtu intom. Tajjeb li nfakkar ukoll li dak iż-żmien, waqt il-BWSC hearings, Joe Mizzi, li kien aġent ta’ BWSC, qal li għażel lill-kumpanija ta’ Żaren Vassallo mill-Yellow Pages. U intom ma ridtux lil dawn in-nies jitilgħu jixhdu quddiem l-istess kumitat li suppost kien qed jiddiskuti għalfejn inbidlet il-liġi f’nofs tendering process.  Pastażata kbira fejn min kellu jirbaħ, tilef, u min kellu jitlef rebaħ. Din hija r-realtà.

IĊ-CHAIRPERSON: Irriferi għal dan ir-rapport tal-Awditur li għandna quddiemna.

ONOR. KONRAD MIZZI: Dawn huma pastażati kbar. Jien qed nitkellem fuq dan għax inti ġbidtli l-attenzjoni li ma dehertx, u ridt niġbidlek l-attenzjoni x’ġara drabi oħra.
IĊ-CHAIRPERSON: Tkellem dwar x’qal l-Awditur Ġenerali f’dan ir-rapport; kif inbidlu l-kundizzjonijiet biex ġiet aġevolata ElectroGas.

ONOR. KONRAD MIZZI: Le, mhu veru xejn. Issa kkwotali kelma b’kelma.

ONOR. RYAN CALLUS: Bil-qalb kollha!

ONOR. KONRAD MIZZI: Tiftakru, kif diġà għedt, li saru wkoll bidliet maġġuri fit-technical specifications, abbażi ta’ dawn il-bidliet leġiżlattivi, li effettwaw ir-rankings tal-bids sottomessi. Tiftakru wkoll li saru devjazzjonijiet mis-soluzzjonijiet mitluba oriġinarjment, u li saru diverġenzi mill-evaluation teknika u tal-konsulenti. Tiftakru l-issues ta’ conflicts of interest u taħwid ieħor. Tiftakru li fil-proċess ta’ BWSC, avukat li kien jaħdem ma’ Enemalta f’daqqa waħda mar jaħdem mal-aġent Malti ta’ BWSC. Xi tgerfix! U tiftakru wkoll li permezz tal-Yellow Pages kien intagħżel il-kuntrattur biex jibni dan il-proġett. Xi tgerfix! Xi tgerfix! Intom qed tgħajjru lilna, li we ran a fair and transparent process li approvatu anke l-Unjoni Ewropea? Intom tridu tippriedkaw fuq it-trasparenza u fuq ir-rule of law? Investigajtu dak iż-żmien? Saret inkjesta maġisterjali? Investiga l-Kummissarju tal-Pulizija dan kollu? Mortu tikkampjaw barra d-Depot tal-Pulizija biex jinvestigaw dwar BWSC? Mort tagħtihom il-kafè, Onor. Aquilina?

ONOR. KAROL AQUILINA: Naħseb li inti għandek bżonn kafè għax ilek tpatpat fil-vojt!

ONOR. KONRAD MIZZI: Fejn huma l-magisterial inquiries fuq dak li sar? Dak iż-żmien ma ridtux lill-PAC jiddiskuti sewwa dak il-kuntratt. Iddefendejtu dak li qal l-Awditur Ġenerali: xamma kbira ta’ korruzzjoni. F’dan ir-rapport ma semma l-ebda xamma ta’ korruzzjoni l-Awditur Ġenerali, anzi għamel rapport tajjeb. 

IĊ-CHAIRPERSON: Mhux hekk!  Totally delusional. Totalment distakkat mir-realtà!

ONOR. KONRAD MIZZI: Ma ridtux tiddiskutu l-qagħda tal-Enemalta, il-mażżra m’għonq l-ekonomija tal-pajjiż.

ONOR. RYAN CALLUS: Jien naħseb li qrajt xi rapport ieħor.

ONOR. KONRAD MIZZI: Ma mortux quddiem il-Kummissarju biex tgħidulu jinvestiga l-kuntratt ta’ BWSC – ma nafx hux qed jiġi nvestigat illum – u fejn marru dawk iż-€2 miljun,   la kien hemm daqshekk xamma ta’ korruzzjoni? Fejn huma l-inkjesti maġisterjali dwar dan? Nixtieq narahom. Issa narakom tagħtu s-sapport lil min jikkampja quddiem id-Depot tal-Pulizija minħabba li Capital One mhux qed tiġi nvestigata, liema kumpanija...

IĊ-CHAIRPERSON: Dawk li kkampjaw quddiem id-Depot qed jitolbu lill-Kummissarju tal-Pulizija jinvestiga u jressaq il-qorti nies involuti direttament u indirettament fil-qtil ta’ Daphne Caruana Galizia. 

ONOR. KONRAD MIZZI: X’qed tgħid hawnhekk?

ONOR. GLENN BEDINGFIELD: Safejn naf jien kull min kien involut tressaq il-qorti.

IĊ-CHAIRPERSON: Ħalli ngħidlek x’ma tistax tifhem. L-għaqda Repubblika qiegħda tinsisti li hemm responsabilità fuq il-Kummissarju tal-Pulizija li kull min kien involut direttament u indirettament fil-qtil ta’ Daphne Caruana Galizia u fl-istejjer li kixfet Daphne Caruana Galizia...

ONOR. KONRAD MIZZI: U hekk għandu jsir. 

IĊ-CHAIRPERSON: ...jinvestigah u jressqu fejn għandu jressqu.

ONOR. KONRAD MIZZI: U hekk għandu jsir. Jinvestigaw. Imma nassigurak li fuqi m’huma se jsibu xejn. 

IĊ-CHAIRPERSON: Don’t excite yourself.

ONOR. KONRAD MIZZI: Jinvestigaw, però nixtieq ukoll nistaqsi lill-Kummissarju jekk investigax fuq Capital One.

IĊ-CHAIRPERSON: Iva, u l-Prim Ministru tiegħek li għadu jgħattilek sal-lum, kien ordna inkjesta fil-konfront tiegħi, u ilkom disa’ snin fil-gvern u minn dan kollu m’għamiltu xejn. Paroli fil-vojt. Għamiltu inkjesta fil-konfront tiegħi.  Il-Prim Ministru Joseph Muscat...

ONOR. KONRAD MIZZI: Inkjesta ta’ tliet imħallfin kienet saret, ma saritx magisterial inquiry.

IĊ-CHAIRPERSON: ...li għadu jiddefendik sal-lum, għamel inkjesta fil-konfront tiegħi, waqt li kien qed jiddefendi lilek u l-kampanija fil-Panama, li hija l-kumpanija li kellha tirċievi l-commissions mix-shareholder ta’ ElectroGas, il-persuna llum akkużata bil-qtil ta’ Daphne Caruana Galizia. Il-pressjoni li qed issir fuq il-Kummissarju tal-Pulizija hija sabiex jinvestigaw lil min kien direttament u indirettament involut fil-qtil ta’ Daphne Caruana Galizia.

ONOR. KONRAD MIZZI: Jinvestiga. Jien nieħu pjaċir għax m’għandix faħam miblul!

IĊ-CHAIRPERSON: U teċitax ruħek ħafna. Tinkwetax. Tippannikjax. 

ONOR. KONRAD MIZZI: Fl-istess ħin jien qed nitlob ukoll li l-Kummissarju għandu jinvestiga lil Capital One, liema kumpanija...

IĊ-CHAIRPERSON: Iva. Jagħmel li jrid. 

ONOR. KAROL AQUILINA: Iktiblu.

ONOR. KONRAD MIZZI: ...kienet suspettata li rċeviet flus...

IĊ-CHAIRPERSON: Jagħmel li jrid, però nfakkrek li diġà għamiltu nkjesta. Il-Prim Ministru tiegħek...

ONOR. KONRAD MIZZI: Ma saritx magisterial inquiry kif suppost. Taf daqsi li ma saritx magisterial inquiry. Fuq drogi qed nitkellmu, Beppe Fenech Adami. Mur u naddaf ismek. Fuq drogi qed nitkellmu. 

IĊ-CHAIRPERSON: ...li baqa’ jiddefendik s’issa, lilek għattielek, wara li inti nqbadt bil-kumpanija fil-Panama...

ONOR. KONRAD MIZZI: Ma nqbadt xejn.  Mhu veru xejn.

IĊ-CHAIRPERSON: ...li kellha tieħu €5,000 kuljum mingħand il-persuna akkużata bil-qtil ta’ Daphne Caruana Galizia. 

ONOR. KONRAD MIZZI: Qed tagħmel insinwazzjonijiet giddibin. 

IĊ-CHAIRPERSON: Jien qed ngħid il-fatti u se nistaqsuk fuqhom.

ONOR. KONRAD MIZZI: Int qed tagħmel insinwazzjonijiet giddibin...

IĊ-CHAIRPERSON: U se nistaqsuk fuq dawk l-emails. Se jiġi l-mument, Onor. Konrad Mizzi, fejn nistaqsuk fuq l-emails li hemm dokumentati. Hawn qegħdin. Emails dokumentati fejn inti tiftiehem biex tieħu €5,000...

ONOR. KONRAD MIZZI: Mhu veru xejn. Niddiskutu kollox. M’int se ssib ebda email tiegħi. Qed tħarref.

IĊ-CHAIRPERSON: ...kuljum minn kumpanija tal-persuna akkużata...

ONOR. KONRAD MIZZI: Qed tħarref. Qed tħarref.

IĊ-CHAIRPERSON: Hemm emails li jindikaw li inti kellek tirċievi €5,000 kuljum fil-kumpanija tal-Panama tiegħek minn 17Black, li shareholder tagħha huwa Yorgen Fenech, il-persuna akkużata bil-qtil ta’ Daphne Caruana Galizia. Fuq hekk qed jipprotestaw in-nies hemm barra.

ONOR. KONRAD MIZZI: Beppe Fenech Adami, fuq l-affarijiet li qed nitkellmu dwarhom qed isiru investigazzjonijiet u magisterial inquiries, u nieħu pjaċir li jsiru ħalli toħroġ il-verità.

ONOR. GLENN BEDINGFIELD: Inkomplu, Sur Chairman?

IĊ-CHAIRPERSON:  Qed taqbiżlu.

ONOR. GLENN BEDINGFIELD:  Qed taqbżilkom. Progress.

ONOR. KONRAD MIZZI: Imma tajjeb li ngħid li fil-każ tiegħek partikolari l-Pulizija, kif issemma ismek... (Interruzzjonijiet)

IĊ-CHAIRPERSON: Dak kollu li qed tgħid diġà sar. Il-Prim Ministru li baqa’ jiddefendik s’issa...

ONOR. GLENN BEDINGFIELD: Inti suppost qiegħed hawnhekk biex tmexxi mhux biex tidħol f’battibekki. (Għajjat) Inti tgħid li hawnhekk huwa daqs qorti; imħallef il-qorti ma jagħmilx bħalek. (Interruzzjonijiet)

IĊ-CHAIRPERSON:  Ikkalma, Onor. Mizzi.  
ONOR. RYAN CALLUS: Onor. Mizzi, hawnhekk qegħdin biex ninvestigaw lilek u mhux liċ-Chairman.

ONOR. KONRAD MIZZI: Qed tibża’?

ONOR. RYAN CALLUS: Le. Inti għandek il-mezzi kollha, ħudhom. Imma hawnhekk aħna nagħmlu d-domandi, mhux inti.

IĊ-CHAIRPERSON:  Kompli aqra, Onor. Mizzi.

ONOR. GLENN BEDINGFIELD: Ħu paċenzja kkontrolla naqra, Sur Chairman. 

ONOR. KONRAD MIZZI:  Hekk hu.

IĊ-CHAIRPERSON: Jien ili nipprova nikkontrollah.

ONOR. RYAN CALLUS: Qed jaqbel miegħek Konrad Mizzi.

ONOR. GLENN BEDINGFIELD: Mhux tikkontrolla qiegħed. 

IĊ-CHAIRPERSON: Qiegħed over the hills and far away!

ONOR. GLENN BEDINGFIELD: Int tkebbes qiegħed.

IĊ-CHAIRPERSON: You are looking good, my boy!

ONOR. GLENN BEDINGFIELD: Jimporta nkomplu nisimgħu d-depożizzjoni?

ONOR. RYAN CALLUS: Konrad Mizzi, try to keep focused.

ONOR. KONRAD MIZZI: Naħseb li dak iż-żmien ħadd ma mar jipprotesta fuq Capital One u fuq il-flus li ġbidt mid-droga...

IĊ-CHAIRPERSON: You are not looking good, my friend.

ONOR. KONRAD MIZZI: ...li ħalliet liż-żgħażagħ tagħna jbatu, li l-Onor. Fenech Adami kien direttur tal-fiduciary tagħha. Se nikkwota minn The Times fejn kien hemm hekk “Malta Today reported on Sunday night that the police in Malta did not hand over information to Dutch investigators about alleged money laundering by Capital One, which over the years had seen millions or Euros being deposited in Malta from overseas. At the time Beppe Fenech Adami was director of Baltimore which owned Capital One”.

ONOR. KAROL AQUILINA: Mhux aħjar tgħidilna dwar il-Panama?

IĊ-CHAIRPERSON: Hekk hu. U saret inkjesta mill-Prim Ministru sieħbek bi tliet imħallfin, u x’ma għamlux, tawhom il-poteri kollha, estendewlhom is-snin u qalulhom “Aqbduh, aqbduh, aqbduh”, u s’issa għaddew disa’ snin...  U inti mkeċċi, inti toxic, ħadd ma jrid imiss miegħek... 

ONOR. KONRAD MIZZI: Toxic inti għax Capital One mċappsa mad-droga. 

IĊ-CHAIRPERSON: ...u  tiġi hawn u tagħmel dawn it-tantrums.

ONOR. RYAN CALLUS: Konrad, tista’ tibqa’ tiddevja; you can run but you cannot hide.  Tista’ ttawwal kemm trid, imma d-domandi li rridu nagħmlulek, se nagħmluhomlok. 

ONOR. KONRAD MIZZI: Agħmilhom xorta. 

ONOR. RYAN CALLUS: Tista’ tiddevja fuq kulma trid, għax il-mument tiegħek se jasal.

IĊ-CHAIRPERSON: Onor. Mizzi, tista’ tkompli.

ONOR. KONRAD MIZZI: Thank you, Onor. Fenech Adami. Iva, nistedinkom tinvestigaw il-BWSC. Dan il-proġett li għamilna aħna, ta’ ElectroGas assigura li bil-qalba għall-gass Malta ma tibqax dipendenti fuq it-traders taż-żejt, fejn allura veru kien hemm il-korruzzjoni fuqu, u fejn veru kien hemm każ ippruvat fuq korruzzjoni. Għall-kuntrarju tal-proġett tal-HFO tal-Partit Nazzjonalista, il-proġett tal-qalba għall-gass ta biss benefiċċji. L-attakki ma huma xejn ħlief kontra kull min xi darba jew oħra ażżarda jmissilkom is-siġġu tal-poter, is-sense of entitlement, is-sense of royalty li xi darba kellkom. 

ONOR. KAROL AQUILINA: Mr Chairman, xtaqt inqajjem punt ta’ oġġezzjoni. Nirriferi għar-ruling mogħti mill-Ispeaker Anġlu Farrugia, fis-Seduta Nru 188, ta’ nhar it-Tnejn 28 ta’ Jannar 2019, dwar il-qari jew il-preżentazzjoni minn stqarrijiet li jagħmel xhud quddiem il-PAC. 

ONOR. GLENN BEDINGFIELD: Ma tridux tisimgħu jiġifieri?

ONOR. KAROL AQUILINA: Le, qed inqajjem punt proċedurali. 

ONOR. KONRAD MIZZI: Ma tridx tħallini nkompli nirrispondi?

ONOR. KAROL AQUILINA: Ippermettili. Inti m’intix membru ta’ dan il-Kumitat.

ONOR. KONRAD MIZZI: Jien Membru Parlamentari wkoll.

IĊ-CHAIRPERSON: Imma m’intix Membru f’dan il-Kumitat. Inti qiegħed hawn bħala xhud. 

ONOR. KAROL AQUILINA: F’dan ir-ruling li ta, l-Ispeaker Anġlu Farrugia jgħid ċar u tond li l-istatement li jagħmel xhud fil-bidu m’għandux ikun itwal minn bejn ħamsa u għaxar minuti. 

ONOR. KONRAD MIZZI: Jien m’iniex qed nagħmel statement; qed nagħmel oral presentation. 

ONOR. KAROL AQUILINA: Tgħodd għal preżentazzjoni wkoll.

ONOR. KONRAD MIZZI: Jiġifieri trid tiċċensurani? Ma tridnix nitkellem? 

ONOR. KAROL AQUILINA: Le, tkellem kemm trid. Jien qed inqajjem dan il-punt...

ONOR. KONRAD MIZZI: Ma tridnix nitkellem iktar? Ma tridnix nitkellem fuq ir-rapport tal-Awditur issa ?

ONOR. KAROL AQUILINA: Jekk jogħġbok tinterrompix lill-Membri tal-Kumitat.

ONOR. GLENN BEDINGFIELD: Inti l-ħin kollu tinterrompi, Onor. Aquilina!  Issa ħadd ma jista’ jkellmek ukoll!?

ONOR. KAROL AQUILINA: Imma jien Membru tal-Kumitat.

IĊ-CHAIRPERSON: L-Onor. Aquilina qed jirrileva li kien hemm ruling tal-Ispeaker li jgħid li....

ONOR. GLENN BEDINGFIELD: Dak li jiddeċiedi dan il-Kumitat jista’....

IĊ-CHAIRPERSON: Onor. Mizzi, jiena qed nistiednek tkompli b’din id-depożizzjoni ħalli tasal fi tmiemha, imbagħad inkunu nistgħu nibdew il-mistoqsijiet. 

ONOR. KAROL AQUILINA: Jien ridt niġbed l-attenzjoni li hemm dan ir-ruling li jgħid ċar u tond... 

DR JEAN PAUL SAMMUT:  Imma ċ-Chairman ma qalx biex inkomplu!?  Għalfejn se toqgħod...?

ONOR. GLENN BEDINGFIELD: Iva, ġbidt l-attenzjoni, issa ejjew ħalli nkomplu.  Ma tridux depożizzjoni twila u fl-istess ħin il-ħin kollu tinterrompu, il-ħin kollu tgħaddu l-mistoqsijiet u tippruvaw tipprovokaw lix-xhud, biex imbagħad ħafna għajjat u storbju u depożizzjoni li setgħet ħadet kwarta, diġà ilha kważi siegħa. 

ONOR. KAROL AQUILINA: Jimporta?

ONOR. GLENN BEDINGFIELD: Imma min qed jieqaf u jinterrompi?

ONOR. KAROL AQUILINA: Jimporta?

ONOR. GLENN BEDINGDFIELD: U issa qed toġġezzjona għax id-depożizzjoni hija twila. Jekk ma toqgħodx toġġezzjona u ma toqgħodx tieqaf kull darba u tipprovoka lix-xhud il-ħin kollu, kif għamiltu dejjem...  Għax din m’intomx qegħdin tagħmluha mal-Onor. Mizzi biss, imma għamiltuha mas-Sur Galea, għamiltuha mas-Sur Apap Bologna, qegħdin tagħmluha ma’ kull xhud li jitla’ u jiġi hawnhekk biex jiddeponi.

ONOR. RYAN CALLUS: Kompli ddefendi lil Konrad Mizzi.

ONOR. GLENN BEDINGFIELD: Hawnhekk qiegħed niddefendi l-proċedura ta’ dan il-Kumitat, li suppost hija proċedura serja u m’intix se tgħallimna inti dwar il-proċedura. Jekk jogħġobkom, ejjew ħalli nkomplu.

ONOR. RYAN CALLUS: Onor. Bedingfield, kompli ddefendi lil Konrad Mizzi.  Minkejja li keċċejtu lil Konrad Mizzi għadkom fis-sodda miegħu. 

ONOR. GLENN BEDINGFIELD: Lanqas irrid nirrispondik għal dak il-kumment vojt u partiġġjan. 

ONOR. JONATHAN ATTARD:  Vojt kollok!

ONOR. RYAN CALLUS: Naf li ma togħġbokx il-verità, imma din hi l-verità.

ONOR. GLENN BEDINGFIELD: Il-vujtaġni tissupera kull limitu, Onor. Callus. Ġibna hawnhekk lill-Onor. Konrad Mizzi biex jiddeponi, ejjew inħalluh ikompli mbagħad nagħmlulu l-mistoqsijiet. Ejjew ħalli nkomplu. X’affarijiet dawn!

IĊ-CHAIRPERSON: Onor. Mizzi, għandek 25 minuta oħra biex tipprova tagħlaq dan l-istatement, imbagħad nirregolaw ruħna minn dak l-istadju.

ONOR. KONRAD MIZZI: Jiġifieri qed tiċċensurani?

IĊ-CHAIRPERSON: Le, m’iniex qed niċċensurak. Jien la ċċensurajtek u lanqas se niċċensurak. Jien qed ngħidlek li 25 minuta oħra  tibda s-seduta fil-Plenarja u allura idealment tikkonkludi sal-4:00 p.m. Jekk le, ma ġara xejn, inġibuk meta jkun hemm bżonn. 

ONOR. KONRAD MIZZI: Se nagħmel ħilti u jekk forsi ma jkunx hemm interruzzjonijiet u nkunu iktar ċivili, nibqa’ għaddej kemm jista’ ikun malajr. Se ngħaġġel u nitkellem daqsxejn b’pass iktar mgħaġġel. 

Niġi issa għar-Rapport tal-Awditur Ġenerali kif ukoll għall-governanza ta’ dan il-proġett. Tajjeb ngħid li r-rwol tiegħi f’dan il-proġett kien ta’ Ministru. Ministru jagħmel policy, ma jidħolx fl-evaluation ta’ proġett, u lanqas jinnegozja kuntratti. Ir-rwol ta’ ministru hu li jagħmel policy u jiddeċiedi li, pereżempju ridna a fixed price għal ħames snin, ridna a long term LNG agreement... Ministru fejn ikollu bżonn ċerti affarijiet... (Interruzzjonijiet) Kif nista’ nlesti f’25 minuta jekk l-Onor. Aquilina se joqgħod jinterrompini? Jekk jogħġobkom, ħalluni nitkellem.

IĊ-CHAIRPERSON: Kompli, Onor. Mizzi.

ONOR. KONRAD MIZZI: Thank you for your kindness. Ir-rwol ta’ ministru kien ovvjament li fejn kien hemm issues li kien hemm bżonn li l-Gvern jiddeċiedi dwarhom kont intella’ memos quddiem il-Kabinett u l-Kabinett kien jiddeċiedi bħala Gvern. Jien ma niddeċidix, jiddeċiedi l-Kabinett. Kien hemm ċerti affarijiet kuntrattwali li kien jiddeċiedihom il-Bord tal-Enemalta u, kif tafu, Enemalta hija separate legal entity, jiġifieri ma nikkmandahiex jien bħala Ministru. Enemalta għandha l-legal personality tagħha u tikkmanda hi. Kien hemm steering committees, kien hemm negotiating teams, kien hemm Bord tad-Diretturi, u kien hemm ukoll il-Kabinett li jiena kont membru tiegħu. Tajjeb li niċċaraw daqsxejn id-differenza ta’ dawn ir-rwoli. 

Dak li ppubblika l-Awditur Ġenerali dwar il-kuntratt ta’ ElectroGas lanqas biss jibda u jitqabbel ma’ dak li ntqal dwar BWSC. Anzi, jekk xejn, l-Awditur waqqa’ l-argumenti kollha tal-Oppożizzjoni. U se naqralkom section 1.2.1 li tgħid hekk:

“The need for new and efficient generating capacity was justified in terms of a lower cost of electricity generation, improved infrastructural and supply reliability, as well as in terms of environmental impact.”.

Jiġifieri l-Awditur Ġenerali qed jgħid bl-iktar mod ċar li kellna bżonn impjant ġdid, filwaqt li l-Partit Nazzjonalista kien jgħid li m’għandniex bżonn impjant ġdid. U l-Awditur Ġenerali kien qed jgħid li għandna bżonn impjant ġdid biex niġġeneraw l-elettriku b’mod orħos, għax għandna bżonn intejbu l-infrastruttura u s-supply u għandna bżonn ukoll insaħħu l-ambjent. Jiġifieri dan m’iniex qed ngħidu jien, imma qalu l-Awditur Ġenerali. 

L-Awditur qal ukoll li:

“Aside from the Delimara 3 and the Delimara 4 plants, another source of electricity is the 200 MW interconnector with Sicily, which was completed in 2015.”. 

Jiġifieri sentejn u nofs wara li tlajna fil-gvern. L-Awditur ikompli jgħid li:

“Although the interconnector provides Enemalta with a considerable energy supply, this source presents risks beyond Enemalta’s direct control.”.

Jiġifieri l-interconnector, filwaqt li hu proġett tajjeb, fih ċerti riskji li l-Enemalta ma tistax tikkontrollahom. Dawn jinkludu:

“network congestion in Italy and occasional restrictions in supply, as well as unavailability arising from lengthy repairs to the subsea tract.”.

Jekk ikun hemm occasional supply cut fi Sqallija, kif kellna fil-passat matul dawn l-aħħar ħames snin, kif kellna meta ankra ta’ vapur laqtet l-interconnector u nqata’.  Dawn kollha jistgħu jeffettwaw ir-reliability of supply. Għalhekk kellna bżonn impjant tal-gass ukoll. Tajjeb l-interconnector li għamilna aħna fl-2015, però dak mhuwiex biżżejjed. Isimgħu din:

“The NAO considered the RfP document as generally well structured and one that provided a sound basis for prospective bidders to commence preparation of their bid.”.

Jiġifieri dan ir-rapport huwa ristruttat tajjeb u offra ċans lill-bidders jippreparaw il-bid b’mod tajjeb. 

“Although concerns regarding the period of submission were expressed by bidders, the NAO deemed the time allowed for the submission of bids as adequate.”.

Jiġifieri għalkemm ċerti bidders forsi kienu qalu li ma tajniex biżżejjed ħin, l-NAO qal li kien biżżejjed. 

“The period for submission was of 76 days, which compares favourably with public procurement guidelines issued by the EC. The EC establishes an array of minimum time limits based on the nature and method of procurement, which range from 24 to 52 days.”.

U aħna tajna 76 days, jiġifieri hemmhekk ukoll l-NAO qed ifaħħar il-proċedura li ntużat. Imbagħad l-NAO ikompli jgħid li:

“Moreover, Enemalta’s efforts to accelerate the process through the preparatory planning-related work undertaken was noted and commended by the NAO.”.

Jiġifieri l-fatt li waqt li kien għaddej it-tendering process l-Enemalta ppreparat il-proġett, ħolqot kumpanija biex tapplika għall-permessi biex tmexxi in parallel, ġie mfaħħar mill-NAO.  It-tajjeb trid tgħidlu tajjeb. 

“In the RfP, details regarding project financing were also appropriately sought and efforts at ascertaining the financial strength of bidders were made.”.

Jiġifieri d-dettalji fuq il-project financing tlabnihom kif suppost u ċċekkjajna s-saħħa tal-bidders kif suppost – naturalment l-Evaluation Committee mhux jien. U dan faħħritu l-NAO, u qalu wkoll li: 

“Another positive aspect identified by the NAO was the inclusion of the main draft agreements, with bidders afforded the opportunity to propose changes to the draft agreements for consideration by Enemalta.”.

Jiġifieri Enemalta, during the RfP process, tat id-draft contract documents lill-bidders biex jipproponu bidliet bl-iktar mod trasparenti. Ara x’differenza mill-BWSC fejn biddiltu l-liġi! L-NAO ikompli jgħid hekk:

“Furthermore, details regarding documentation that was to be submitted by the bidders was clearly outlined and deemed comprehensive by the NAO.”.

Jiġifieri d-dettalji li tajna fid-documentation kien comprehensive u kien biżżejjed. L-NAO qal ukoll li:

“The RfP process was designed in such a manner as to allow for bidders to submit requests for clarification. Bidders were informed that requests for clarifications and replies thereto were to be circulated among all bidders. The NAO considered these measures as contributing to the transparency and fairness of the procurement process.”.

Jiġifieri l-NAO qal bl-iktar mod ċar li bl-affarijiet li għamlet, Enemalta kkontribwixxiet biex il-proċess ikun trasparenti u l-procurement process ikun fair. X’differenza mill-proġett tal-BWSC!  In-narrative li qegħdin tippruvaw tispjegaw intom fil-media mhuwiex reali, huwa detached from reality. 

IĊ-CHAIRPERSON: Kulħadd maqtugħ mir-realtà minbarra int!  

ONOR. KAROL AQUILINA:  Inkredibbli! F’dinja għalih jgħix!

ONOR. RYAN CALLUS:  Cookoo land!

ONOR. KONRAD MIZZI: Trid niftaħ l-NAO Report u noqogħdu nduruh kelma b’kelma? Jekk tixtieq hekk, nagħmlu hekk. Dan huwa dak li qal l-Awditur.

IĊ-CHAIRPERSON: Mela, dażgur!

ONOR. KONRAD MIZZI: Nista’ inkompli, Sur President?

IĊ-CHAIRPERSON: Totally detached. Il-media kollha ħażina minbarra int. 

ONOR. KONRAD MIZZI: L-Awditur qiegħed preżenti hawnhekk. Tridu titolbu lill-Awditur jiġi hawnhekk u jitkellem dwar dan?

IĊ-CHAIRPERSON: Il-media kollha!

ONOR. GLENN BEDINGFIELD: Qegħdin tilmentaw li għandu depożizzjoni twila u qegħdin tkomplu ttawwluha intom!

IĊ-CHAIRPERSON: Forsi ma jibqax jagħmel iktar damage lilu nnifsu. 

ONOR. GLENN BEDINGFIELD: Dan minn meta ‘l hawn qed jikkonċernak? 

ONOR. KAROL AQUILINA: Onor. Bedingfield, mhux aħjar tieqaf taqbeż għalih? 

ONOR. KONRAD MIZZI: U lil hinn minn hekk, għalfejn qed tgħid...

IĊ-CHAIRPERSON: Għax qabel għamilt akkuża fil-konfront tal-media; speċi l-media kollha ħażina u inti tajjeb. Jiena fejn tidħol il-media naqbeż għaliha. 

ONOR. KONRAD MIZZI: Dażgur li taqbeż! U qiegħed ħobża u sikkina magħhom!

ONOR. RYAN CALLUS: Mela mhux bħalek!

ONOR. KONRAD MIZZI: U tixxerjaw il-messaġġi and you break the rule of law. 

ONOR. RYAN CALLUS: Lanqas is-Super One m’għadu jsemmik lilek. 

ONOR. KONRAD MIZZI:  Għalikom ir-rule of law ma teżistix.

ONOR. KAROL AQUILINA: Rule of Konrad għandna hawnhekk! Fotti kemm trid. Dik hi r-rule of Konrad. 

ONOR. KONRAD MIZZI: Fottejtu intom!  Fottejtu lil Malta!  Dak li għamiltu! 

ONOR. KAROL AQUILINA: Fotti kemm trid. Qed ngħidhielek bil-Malti bl-iktar mod pur. 

ONOR. KONRAD MIZZI: Fottejtu lil Malta u fottejtu partit.  Dak li għamilt int u għadek qed tagħmel, tfotti partit. 

ONOR. KAROL AQUILINA: Iva, mela!

ONOR. RYAN CALLUS: Għall-inqas għandna partit aħna. 

ONOR. KAROL AQUILINA: Jien ma tkeċċejtx mill-partit tiegħi. Ara inti tkeċċejt.

ONOR. RYAN CALLUS: Int għandek partit, jew le? Aħna għallinqas għandna partit. 

ONOR. KONRAD MIZZI: Jekk ma tridux tħalluni nkompli nikkwota lill-Awditur... Inti qed tgħid li dan jargon. Dawn huma affarijiet li qal l-Awditur, jiġifieri jekk tridu tmeru lill-Awditur...

IĊ-CHAIRPERSON: Int għedt li l-media kollha mixtrija, għalhekk intervjenejt. 

ONOR. KAROL AQUILINA: Kompli ejja! 

ONOR. KONRAD MIZZI: No, no, no. Ikkwotani kif suppost.  Jekk trid inġibu r-recording ħalli naraw x’għedt. Ikkwotani kif suppost.

IĊ-CHAIRPERSON:  Inkredibbli!

ONOR. KAROL AQUILINA: Jiċħad lilu nnifsu! 

ONOR. KONRAD MIZZI: Se tħalluni nitkellem please?

IĊ-CHAIRPERSON: Kompli.

ONOR. KONRAD MIZZI: L-NAO report jgħid ukoll li:

“The NAO deemed the RfP clarification process as managed by Enemalta as well-structured and documented.”.

Jiġifieri l-clarification process li għamlet l-Enemalta mal-bidders kollha kien strutturat tajjeb u dokumentat. 

Section oħra li semmiet l-NAO kienet tgħid din:

“Despite the inconsistencies noted by the NAO...”, 

għax, iva,  kien hemm ċerti administrative inconsistencies, 

“...this Office is of the understanding that these cases bore no significant impact on Stage 3 of the evaluation process and no effect on the final outcome of the selection process.”.

Dan ifisser li għalkemm kien hemm xi nuqqasijiet amministrattivi li forsi setgħu saru aħjar u li forsi seta’ kien hemm aktar ċarezzi, anke kieku dawk jitranġaw, xorta waħda ma kienx jinbidel l-eżitu tal-evaluation process, xorta waħda kien fair process li l-outcome finali kien li jiġu magħżula ElectroGas. U nkompli nikkwota, għalkemm din forsi ma tridux tisimgħuha:

“In the NAO’s opinion, this ensured an element of transparency and fairness in the adjudication process, as the basis of selection was declared at the outset...”,

jiġifieri għedna mill-ewwel fuq xiex se nevalwaw; kienet ċara minn quddiem. 

“…thereby creating a level playing field for potential bidders.”.

Dan mhux jien qed ngħidu imma qalu l-Awditur Ġenerali fir-rapport tiegħu. Il-bidders kienu jafu fuqhiex se jevalwawhom u l-evalwazzjoni saret kif suppost. 

“The changes bore no significant effect on the outcome of the Stage 4 evaluation process.”.

Nerġa’ ngħid li dan mhux qed ngħidu jien, imma qed jgħidu l-Awditur. Jiġifieri għalkemm kien hemm nuqqasijiet amministrattivi – ikun hemm anke fi proġetti ta’ kunsill lokali aħseb u ara fi proġett ta’ magnitude bħal dan, u li kien l-ikbar proġett ta’ infrastruttura li qatt sar Malta, l-ikbar proġett ambjentali li qatt sar Malta, u l-iktar proġett li ta benefiċċji lill-poplu Malti u Għawdxi li qatt sar Malta – min-naħa ta’ infrastruttura l-proċess sar kif suppost, kien veru trasparenti, u jekk kien hemm nuqqasijiet amministrattivi, dawn m’effettwawx the final outcome. U x’ma lqajniex b’sodisfazzjon dan ir-rapport! Mhux talli ma kkonfermax l-allegazzjonijiet tal-Oppożizzjoni, talli jfakkar ħafna drabi li l-mod ta’ tmexxija li bih saret l-għażla fuq dan il-proġett kien fair and transparent. Dan huwa kliem li jdejqukom, fair and transparent. Intom li titkellmu fuq ir-rule of law!  

ONOR. RYAN CALLUS: Issa naraw kif għażilt lin-nies. 

ONOR. KONRAD MIZZI: Kienet l-ewwel darba, jew waħda mill-ftit drabi, kif jinnota l-Awditur, li mhux talli ma kellniex xi ħaġa x’naħbu, talli l-kuntratti kienu offruti lill-bidders kollha minn qabel bħala parti mit-tender document. 

Fl-analiżi tiegħu l-Awditur semma wkoll il-mudell finanzjarju fi Stage 4 tal-financial evaluation. Kemm semmejtuha! Għamiltu xi żewġ sessions tikkritikaw il-financial evaluation model u tgħidu u tistaqsu għalfejn, u min għamel il-financial evaluation model, u kif saret.

IĊ-CHAIRPERSON: Sieħbek Brian Tonna għamilha. 

ONOR. KAROL AQUILINA: Dak li fetaħlek il-kumpanija fil-Panama.

ONOR. KONRAD MIZZI: No, no, no. Il-financial model sar mill-Evaluation Committee, imbagħad ġie evalwat u l-NAO reġgħet...

IĊ-CHAIRPERSON: Min fetaħlek il-kontijiet il-Panama! 

ONOR. KONRAD MIZZI: L-Awditur Ġenerali jfaħħar il-mudell użat u jgħid li l-financial model kienet għodda tajba għall-evalwazzjoni finanzjarja tal-bids sottomessi, u kkonferma l-accuracy li biha mexa l-Kumitat tal-Evalwazzjoni. Jiġifieri l-Kumitat tal-Evalwazzjoni mexa b’mod accurate. Kieku kelli nerġa’ nagħti d-dokumenti lilkom, Onor. Callus, Onor. Aquilina u Onor. Beppe Fenech Adami, nagħtikom il-mudell finanzjarju u ngħidilkom biex tqabblu l-bids kollha, tant kien well structured il-proċess, li intom terġgħu tagħżlu lil ElectroGas. L-istess għażla tagħmlu.  U dan m’iniex qed ngħidu jien. U hawnhekk forsi jkun hawn min jgħid: Allura ma kienx hemm shortcomings? U mela ma semmiex shortcomings l-Awditur, iżda ħafna mix-shortcomings li josserva l-Awditur kienu shortcomings amministrattivi fl-evalwazzjoni, u forsi ta’ natura suġġettiva li taf taqbel magħhom u taf ma taqbilx. Però jagħmilha ċara għal darba, darbtejn li dan kollu ma kellu l-ebda effett materjali fuq is-selezzjoni tal-konsorzju ElectroGas.  U dan huwa fact black on white, jiġifieri intom tistgħu tbiddlu kollox u tistgħu tistaqsu kemm tridu mistoqsijiet, però m’intom se ssibu mkien fir-rapport tal-Awditur li it was a wrong choice li l-Kumitat tal-Evalwazzjoni għażel lil ElectroGas. Tistgħu tfittxuha u tagħmlu r-riċerka però m’intom se ssibuha mkien. Iva, administrative shortcomings semma, però s’hemmhekk wasal. Jien nemmen ukoll illi l-fatt li jkollok shortcomings amministrattivi huwa aċċettabbli, anke peress li dan hu l-ikbar tender li qatt kellna. Timxi kemm timxi bir-reqqa, anke fi proġett żgħir ħafna aktar minn dan, xorta jkollok ċerti administrative shortcomings,  aħseb u ara fi proġett ta’ din il-portata. U tajjeb li wieħed jitgħallem minn dawn l-affarijiet.  Mela dwar il-proċess, l-NAO faħħar li l-Enemalta tkellmet formalment mal-bidders dwar il-proposti tal-bidliet. 

Dwar il-proċess  kompetittiv intqal ħafna mill-Partit Nazzjonalista, u nistqarr ngħid li ħafna kritika ma kenitx korretta u kienet mimlija b’diskors partiġġjan li ma jagħmilx sens. Kieku nitkellmu bil-lingwa tal-Awditur naħseb li konna nkunu iktar fair. 

Xtaqt infakkar li aħna ma xtrajniex power station mill-Yellow Pages. L-Enemalta għamlet proċess rigoruż ta’ evaluation, liema proċess ġie mfaħħar ukoll mir-Rapport tal-Awditur. Kien hemm mhux inqas minn 18-il bid għaliha. Il-pożizzjonijiet ta’ dawn il-bids ma nbidlux għax biddilna l-liġi f’nofs evaluation process, jew għax biddilna r-requirements, jew kellna diżgwid bejn l-evaluation panels, jew xi ħadd qal mod u konsulent qal mod ieħor, jew l-avukat telaq mill-Enemalta u mar konsulent mal-bidder...

ONOR. KAROL AQUILINA: Però kumbinazzjoni rebaħha Jorgen Fenech.

ONOR. KONRAD MIZZI: Dawn l-affarijiet ma sarux. 

IĊ-CHAIRPERSON: L-Awditur jgħid li nbidlu l-kundizzjonijiet wara li ġew deselected 16 minnhom. Hux hekk?

ONOR. KONRAD MIZZI: No, no, no. Issa niddiskutuh dak meta niddiskutu l-SSA. 

IĊ-CHAIRPERSON: Ċaqlaqt il-lasta wara li eliminajt 16-il bidder.

ONOR. KONRAD MIZZI: No, no, no. Ma ġewx eliminati 16-il bidder.

ONOR. KAROL AQUILINA: U biddiltu l-composition tal-konsorzju wkoll u aċċettajtuha, ċedejtuha.

ONOR. KONRAD MIZZI: No, no. Dik se nitkellem dwarha wkoll. 

ONOR. RYAN CALLUS: Mhux no, no, no, yes, yes, yes. 

ONOR. KONRAD MIZZI: Aħna ma biddilniex. L-Enemalta u l-Kabinett aċċettaw iċ-changes.

ONOR. KAROL AQUILINA: Biex takkomodaw lil Jorgen Fenech.

ONOR. KONRAD MIZZI: No, no. 

ONOR. KAROL AQUILINA: Ħalli jkun jista’ iħallsek €5,000 kuljum.
IĊ-CHAIRPERSON: Kollox maħdum bizzilla! 

ONOR. KONRAD MIZZI: Jien ma nafx għalfejn qegħdin issemmu persuna li mhijiex hawnhekk. Tridu toqogħdu attenti.  Din hija persuna li kien non-executive director fuq il-bord, persuna li huwa minority stakeholder fid-decision...

ONOR. KAROL AQUILINA: Persuna li qiegħed il-ħabs.

IĊ-CHAIRPERSON: Qed taqbeż għal Jorgen Fenech!  Qed nifhem sew li għal Jorgen Fenech qed tgħid?

ONOR. KONRAD MIZZI: Se nkun ċar hawnhekk. Se nispjegalek.

IĊ-CHAIRPERSON: Staqsejtek għal min qed tirriferi. 

ONOR. KAROL AQUILINA: Qed jiddefendi lil Jorgen Fenech!

ONOR. KONRAD MIZZI: Intom qegħdin tistaqsu mistoqsijiet fuq Mr Fenech u tajjeb ngħidu li everybody is presumed innocent until proven guilty. Dik hija r-rule of law. Jekk intom, bil-kummenti tagħkom, ilkom ħafna tagħmlu kummenti dwar Mr Fenech...

ONOR. KAROL AQUILINA: Get real! Ejja!

ONOR. KONRAD MIZZI: Jekk intom diġà qegħdin tinfluwenzaw ġurija futura fuq trial by jury, allura hija pastażata kbira. X’fair trial jista’ ikollu bniedem? Din hija jeopardy of justice. Imisskom tistħu!

IĊ-CHAIRPERSON: Dak inti qed tgħidu. 

ONOR. KONRAD MIZZI: You are jeopardizing the whole system.

ONOR. RYAN CALLUS: Sur Mizzi, m’intix se tagħlqilna ħalqna. U żommha f’moħħok din. Sakemm nagħmlulek id-domandi kollha m’intix se tagħlqilna ħalqna. 

ONOR. KONRAD MIZZI: You are jeopardizing justice. Jiġifieri oqogħdu attenti. Jiena nosserva r-rule of law  u intom għandkom tosservawha wkoll. 

IĊ-CHAIRPERSON: U aħna naspiraw ruħna minnek!

ONOR. KAROL AQUILINA:  Rule of Konrad!

ONOR. KONRAD MIZZI: Naspira ruħi minn Capital One u mid-droga jiena, Onor. Fenech Adami! Issa għada napplika biex nagħmel pool fl-ODZ fl-għalqa ta’ quddiemi! Hekk nagħmel issa! 

IĊ-CHAIRPERSON: Ħalli ngħidlek fuq il-pool. Jien applikajt fi żmien Gvern Laburista tal-1996, il-permess ħareġ taħt Gvern Laburista fl-1996 kontra dak li ġara fil-każ tal-pool ta’ Joseph Muscat li l-proċess tiegħu dam tlett ijiem biex ingħata permess... 

ONOR. KAROL AQUILINA: U ltaqgħu is-Sibt filgħodu. 

IĊ-CHAIRPERSON: ...u jien għaddejt mill-proċess kollu fi żmien il-Gvern Laburista tal-1996.

ONOR. KONRAD MIZZI: Għid il-verità kollha. Ejjew intellgħu lil tal-Planning Authority (PA)  jixhdu fuqha. 

IĊ-CHAIRPERSON:  Dan kien permess lil ħareġ ta’ żmien Gvern Laburista ta’ bejn l-1996 u l-1998.  Qed nitkellmu fuq 27 sena ilu.  Kompli.

ONOR. KONRAD MIZZI:  Onor. Fenech Adami, ejjew intellgħu lil tal PA jixhdu.

ONOR. GLENN BEDINGFIELD: Dak iż-żmien kontu tiftaħru li bqajtu tiggvernaw. Intom kontu tiftaħru li bqajtu tiggvernaw bejn l-1996 u l-1998! 

ONOR. KONRAD MIZZI: Int għandek id-dritt tagħmel li trid! 

ONOR. GLENN BEDINGFIELD: Jiġifieri ma nafx min tahulek il-permess, jekk hux il-Gvern tal-Partit Laburista jew min kien attwalment jiggverna dak iż-żmien.

IĊ-CHAIRPERSON: Aħna għandna ex President tar-Repubblika li għandu t-tifel tiegħu Prim Ministru, jiġifieri oqgħod attent. Għax jien qed nifhem li dawn huma botti lejn Robert Abela għax għandu missieru li kien President. Oqgħod attent għax Robert Abela taf x’għamillek! U issa qed nibda nifhimha.  Il-botta tiegħek mhux għalija, imma għal Robert Abela li missieru kien President u ħadem biex it-tifel tiegħu jsir Prim Ministru. Qed nifhmuk! Onor. Mizzi, fhimtha eżatt il-botta tiegħek. Għamilt karambola!  Hekk jgħidulha din. Tattakka lili biex tilħaq lil Robert Abela! 

ONOR. KONRAD MIZZI: Ħalli ngħidlek x’inhi l-karambola. Il-karambola hi li l-Pulizija waqqfu… (Interruzzjonijiet) You’re running away!

IĊ-CHAIRPERSON: L-Onor. Glenn Bedingfield tani ten on ten fuq din!  Jiġifieri karambola! 

ONOR. KONRAD MIZZI: You’re running away! 

IĊ-CHAIRPERSON: Jiena deherli li għandi nfakkrek li missier il-Prim Ministru Robert Abela kien President tar-Repubblika. Jiġifieri jista’ ikun li qed tirriferi għalih.

ONOR. KONRAD MIZZI: Dr Abela mhux qiegħed hawnhekk. Jekk trid għajjatlu u kellem lilu. 

IĊ-CHAIRPERSON: Dr Abela, jekk Alla jrid, nagħmlu konfront tiegħek miegħu. 

ONOR. KONRAD MIZZI: M’għandniex għalfejn nagħmlu konfront. Onor. Fenech Adami, il-pool għamiltu int. Issa ngħidu lil kull min għandu għalqa u lill-bdiewa biex jagħmlu pool u lido.

IĊ-CHAIRPERSON: Il-permess ħareġ taħt Gvern Laburista fl-1996. 

ONOR. KONRAD MIZZI: Kien hemm enforcement notices. Għid il-verità! 

IĊ-CHAIRPERSON: Kompli, Onor. Mizzi.  Imma fhimtha nsomma din; you got at him using me.

ONOR. KONRAD MIZZI: Intom għedtuli li minn 18-il bidder naqqasnihom għal 16. Le, ejjew nispjegaw l-affarijiet kif inhuma. L-ewwel nett, jien qatt ma naqqast xejn għax kien hemm l-Evaluation Committee… 

IĊ-CHAIRPERSON: Immexxi minn sieħbek ta’ NexiaBT li fetaħlek il-kumpanija. 

ONOR. KONRAD MIZZI: Kien hemm 30 ruħ fuq l-Evaluation Committee. Ma kienx hemm bħalma għamiltu l-evaluation committees intom, ma biddilniex il-liġi. Kien hemm mhux inqas minn 18-il bidder, li 11 minnhom irnexxielhom juru li kellhom ir-requirements meħtieġa. Minn 18 approvajna 11, jiġifieri kien hemm first process of shortlisting u niżlu għal 11, imbagħad kien hemm process ieħor ta’ further shortlisting, u minn 11 niżlu għal sitta. Eventwalment minn sitta niżlu għal tlieta u ssottomettew l-offerti tagħhom tliet bidders. L-evaluation saret minn 30 persuna jew ditta, jiġifieri intom skorretti meta qegħdin tgħidu li saret solament minn NexiaBT.  L-Oppożizzjoni qed tipprova toskura dan il-proċess u ma rnexxielkomx għax l-Awditur ma semma xejn dwar dan. Mhux talli hekk, talli…

ONOR. RYAN CALLUS: Żbaljat.

ONOR. KONRAD MIZZI: …qal li l-financial evaluation huwa sod u rigoruż. B’mod partikolari ppruvajtu toskuraw il-proċess tal-assessment finanzjarju. 

Dwar din is-sezzjoni tal-financial evaluation, ir-rapport tal-Awditur faħħar dan l-assessment finanzjarju u l-mudell li ntuża. This is a fact. Kif diġà għedt, l-evalwazzjoni tal-proġett sar minn iktar minn 30 persuna, u l-Oppożizzjoni xorta tibqa’ tikkritika l-aspetti finanzjarji ta’ dan il-proġett, imma m’għandhomx bażi fuq xiex. U hawnhekk nerġa’ niġi għall-punt kruċjali. Nerġa’ nirrepeti, li għal kuntrarju ta’ dak li  sar fir-rapport dwar il-BWSC, l-NAO m’għamel l-ebda riferenza għall-korruzzjoni. Fir-Rapport dwar il-BWSC  l-NAO qal li kien hemm xamma qawwija ta’ korruzzjoni; fact pointer lill-Pulizija, pointer for a magisterial inquiry dwar korruzzjoni. Fuq l-ElectroGas kienu qegħdin jinvestigaw, imma ma ssemmiet l-ebda korruzzjoni. Minn fejn toħroġ din tal-korruzzjoni? And time will prove us right. Dan huwa proġett li m’intomx qed taċċettaw għax effettwalkom l-elezzjoni u l-futur tal-Partit Nazzjonalista. 

ONOR. KAROL AQUILINA: Żbaljat li ma semmiex il-korruzzjoni. 

IĊ-CHAIRPERSON: Fil-fatt qiegħed fuq l-idejn inti fil-Partit Laburista!

ONOR. RYAN CALLUS: Imma lilek swiek għax spiċċajt minn Ministru!

IĊ-CHAIRPERSON: Ta’ dan il-ġid kbir li għamilt…

ONOR. RYAN CALLUS: Swiek ħafna lilek Konrad eh!

ONOR. KONRAD MIZZI: Dr Fenech Adami, ġid għamilt inti permezz ta’ Capital One!

ONOR. GLENN BEDINGFIELD: Xarabank ġibtu kumitat, Onor. Chairman!

ONOR. KONRAD MIZZI: Id-drogi l-ġid għall-poplu Malti u Għawdxi, Onor. Fenech Adami!

ONOR. RYAN CALLUS: Konrad Mizzi, inti kollox tajjeb għamilt.  Hux?

ONOR. KONRAD MIZZI: Imma għamilt ħafna tajjeb.

ONOR. RYAN CALLUS: Għamilt kollox tajjeb u spiċċajt mingħajr partit!

ONOR. KONRAD MIZZI: Għamilt ħafna tajjeb. 

ONOR. RYAN CALLUS: Mela issa naraw x’għamilt ħażin. 

ONOR. KONRAD MIZZI: Jekk ma jimpurtax ħalluni nkompli għax għad għandi ħafna xi ngħid.  

IĊ-CHAIRPERSON:  Kompli.

ONOR. KONRAD MIZZI:  L-offerti li ġew irċevuti għand l-Isteering Committee kienu analizzati fid-dettall minn esperti, kemm tekniċi kif ukoll finanzjarji, u ġew awarded lill-konsorzju ElectroGas għax kien by far the best bidder.  U fil-fatt fl-aħħar fażi l-kuntratt ma ħiex challenged.  Kien hemm il-proċess fejn bidders oħrajn setgħu jiċċalinġjaw il-kuntratt u ħadd ma ċċalinġjah. That is a fact black on white. 

Nixtieq nikkwota anke x’qalet il-Kummissjoni Ewropea dwar il-procurement ta’ dan il-proġett, fejn qalet li:  

“No elements indicating a circumvention of EU procedural procurement obligations were observed.”. 
Jiġifieri ma kien hemm l-ebda element ta’ circumvention li qbiżna, li biddilna, li l-evaluation panel għamel xi ħaġa ħażina, fl-EU procedural procurement obligations. Saħansittra l-Kummissjoni Ewropea qalet hekk:

“For what regards the observation of the general principles of the treaty, the Commission considers that these principles have been indeed complied with the award of the transaction agreements to ElectroGas being the result of a competitive process with a previous publication in the official journal of the European Union and involving 18 bidders. The commission concludes therefore that the requirements of paragraph 19 of 2012, SGI Framework, have been respected.”.

Dan m’iniex qed ngħidu jien imma qed tgħidu l-Kummissjoni Ewropea li kulħadd mexa skont l-evaluation processes u skont il-Liġi Ewropea. Apparti minn dan is-serħan tal-moħħ u t-tifħir mill-Kummissjoni Ewropea, sar ukoll proċess ta’ due diligence rigoruż, kemm tekniku, kif ukoll kummerċjali u finanzjarju.  U dan ħadd ma jiċħdu. Jiġifieri l-bidders ġew evalwati mill-aspett tekniku, kummerċjali u finanzjarju. Din hija l-verità. L-NAO għamlet skrutinju qawwi f’dan ir-rapport ta’ 600 paġna. Nerġa’ infakkarkom li dan skrutinju li ma sarx biss mill-NAO, imma saret ukoll evaluation indipendenti, li damet għaddejja 18-il xahar sħaħ, mill-Kummissjoni Ewropea. Il-Kummissjoni Ewropea eżaminat, mhux kif qegħdin tagħmlu intom political arguments u bickering u rule of law li ma teżistix, imma permezz ta’ proċessi rigorużi. Il-Kummissjoni Ewropea eżaminat il-proċessi kollha, kemm dawk ta’ policy, kemm dawk ta’ kompetizzjoni, kemm dawk ta’ kif inħarġu l-permessi, kif ukoll il-kuntratti kollha sal-inqas wieħed, u kkonkludew li kollox sar kif suppost u skont il-liġijiet applikabbli. Dan huwa fatt. Ħalli nfakkarkom x’kien qal il-Kummissarju Ewropew dwar dan il-proġett.  Huwa kien qal hekk: 

“The process leading to a favourable decision by the European Commission on the new gas power station was very rigorous. So it is ascertained that the money that the Maltese Government is forking out for the project does not breach the EU strict regulations related to State Aid, which might create discrimination in the market.”. 

Jiġifieri ma saret l-ebda diskriminazzjoni fis-suq. Kulħadd kellu l-opportunità jibbiddja. L-evaluation process kien fair.

“It means that no questions can be asked and that there is legal certainty. That not the commission, that not any member state will come and say “hello, what are you doing?”. And that certainty of course is a very important thing for a big and important project like this project.”.

U dan m’għedtux jien, imma qalitu l-Kummissjoni Ewropea, li għandna legal certainty għal dan il-proġett għax kollox sar kif suppost.  X’differenza mill-BWSC! Imma hemm ħafna punti li għad irrid indur għax irridu nduru r-Rapport tal-Awditur kollu. 

U allura jien nistaqsi:  Taħsbu li kieku dan il-proġett ma kienx wieħed ta’ portata u ta’ serjetà kien joħroġ bl-unuri wara li ġie skrutinizzat mill-NAO, mill-Kummissjoni Ewropea, kif ukoll minn 11-il bank ta’ fama internazzjonali? Jiġifieri 11-il bank reviewed these projects. Dawn mhux avukati tar-raħal kellhom, imma kellhom top attorneys. Min-naħa tagħna wkoll kellna top advocates, fosthom Clifford Chance, u huma kellhom the best in the world.

ONOR. RYAN CALLUS: Min?  Chen Cheng?

ONOR. KONRAD MIZZI: Clifford Chance. U kellna the best in the world, u the best in the world għamlu r-review ta’ dan il-proġett. Kemm hu diffiċli biex 11-il istituzzjoni finanzjarja jiffinanzjaw proġett ta’ din ix-xorta jekk ma jkollniex serħan il-moħħ adegwat li kollox sar kif suppost! Dawn huma banek kbar, jiġifieri kieku kollox ma sarx kif suppost żgur ma kenux japprovawh u żgur ma kenux se joħorġu €550 miljun, mingħajr garanzija tal-Gvern, għax dik tneħħiet ukoll. U issa niġi għaliha l-garanzija tal-Gvern għax għandna ħafna xi ngħidu dwarha, kemm dwar dik temporanja, kif ukoll dwar l-SSA. Forsi jkun hawn min jgħid:  Mela kemm hu diffiċli biex dawn approvawha u ffinanzjawha? Dawn għamluha għax kellhom l-SSA. 

ONOR. GLENN BEDINGFIELD:  Mr Chairman, niġbidlek l-attenzjoni li dalwaqt l-4:00 p.m.
IĊ-CHAIRPERSON: Fil-fehma tiegħi, jekk nistgħu, nibqgħu ftit ieħor. 

ONOR. KONRAD MIZZI: Jien issa waslat biex nibda ndur kapitlu kapitlu r-rapport, jiġifieri għandi ftit punti oħrajn x’nagħmel. 

IĊ-CHAIRPERSON: Onor. Mizzi, kemm għandek bżonn ħin? 

ONOR. KONRAD MIZZI: Ma nafx eżattament. Wasalt qisu one-third from what I have prepared. Without interruptions, nasal; ngħaġġel kemm jista’ ikun. 

ONOR. KAROL AQUILINA: Sur President, jien se nerġa’ nirriferi għar-ruling li ta l-Ispeaker fejn għamilha ċara li preżentazzjoni jew statement li jagħmel xhud li jiġi quddiem dan il-Kumitat m’għandhiex iddum aktar…

ONOR. KONRAD MIZZI: Onor. Aquilina, ma tridx tisma’ fuq… 

ONOR. GLENN BEDINGFIELD: Dak ir-ruling ingħata għax kien hemm nuqqas ta’ qbil. La hawnhekk kien hawn qbil unanimu u tajna l-permess lill-Onor. Mizzi biex ikompli, allura seta’ kompla.

ONOR. KAROL AQUILINA: Le, le, għandek żball.

ONOR. GLENN BEDINGFIELD: Inti taf li qbil tal-Kamra supersedes kwalunkwe ruling jew standing order.

ONOR. KAROL AQUILINA: Aħna ma tajna l-ebda permess. Ma ngħata l-ebda permess minn din in-naħa.

ONOR. GLENN BEDINGFIELD: Dażgur li ngħata permess! L-ewwel nett mhux inti tagħti l-permess għax inti hawnhekk Membru daqs ħaddieħor. Iċ-Chairperson, f’isimkom, daqs siegħa ilu, u wara li inti qajjimt dan il-punt proċedurali, ta l-kunsens tiegħu…

ONOR. KAROL AQUILINA: Le, ma tax il-kunsens tiegħu.

ONOR. GLENN BEDINGFIELD: X’jiġifieri ma tax il-kunsens tiegħu? 

ONOR. KAROL AQUILINA: Jien qed nirriferi għar-ruling tal-Ispeaker.

ONOR. GLENN BEDINGFIELD: Ir-ruling tal-Ispeaker qiegħed hemmhekk f’każ li ma jkunx hawn qbil. 

ONOR. KAROL AQUILINA: Qed ngħidlek li m’hawnx qbil. 

ONOR. KONRAD MIZZI: Trid tagħmilli sarima ma’ ħalqi? 

ONOR. KAROL AQUILINA: Le, le, jien irridek twieġeb il-mistoqsijiet. 

ONOR. KONRAD MIZZI: Trid tagħmilli sarima ma’ ħalqi?  Ir-rule of law…

ONOR. KAROL AQUILINA: Hemm ruling tal-Ispeaker li jagħmilha ċara. 

ONOR. KONRAD MIZZI: Ir-ruling tal-Ispeaker qed jirriferi għal statement, mhux għal preżentazzjoni.

ONOR. KAROL AQULINA: Għat-tnejn li huma qed jirriferi.

ONOR. GLENN BEDINGFIELD: Sur President, nissospendu l-laqgħa u nerġgħu nirriżumu… 

IĊ-CHAIRPERSON: Nistgħu nirriżumu għal iktar tard illum? 

ONOR. GLENN BEDINGFIELD: Għandna żewġ Membri li ma jistgħux aktar tard illum u hemm Membru ieħor li għandu kumitat ieħor.  Nerġgħu nagħmlu laqgħa oħra bħal-lum ġimgħa.

ONOR. KONRAD MIZZI: Nistgħu nkomplu filgħodu, jew x’ħin tridu. 

IĊ-CHAIRPERSON: Onor. Mizzi, f’dan l-istadju d-depożizzjoni tiegħek hija sospiża u tiġi nfurmat b’data u ħin meta dan l-Kumitat jerġa’ jiltaqa’, biex tkompli tagħti d-depożizzjoni tiegħek, imbagħad isirulek il-mistoqsijiet li hemm bżonn.

ONOR. KONRAD MIZZI: U jien se nkun hawnhekk. 

IĊ-CHAIRPERSON: F’dan l-istadju l-laqgħa hija aġġornata. Id-data tal-laqgħa li jmiss tiġi nnotifikata fil-ġranet li ġejjin. 

Nirringrazzja lil kull min kien preżenti għal din il-laqgħa tal-lum. 

Fl-4:04 p.m. il-Kumitat aġġorna.
